
CONGREGATIO GENERALIS XLVI 
11 octobris 1963 

Excmus P. D. PERICLES FELICI , arch. tit. Samosatensis, secreta­
rius generalis Ss. Concilii: 

Velint omnes audire! Celebratur hodie Missa in honorem Materni-
tatis Beatae Mariae Virginis. 

Omnes scimus quot calamitatibus hisce diebus térra fuerit com-
mota. Benigne invitan tur Patres, ut durante Missa preces efíundant pro 
victimis et pro iis qui in egestatem redacti sunt. 

Deus et Beata Maria Virgo, Mater nostra, illos benigne adiuvent! 
[Sequitur Missae celebratio]. 
Moderatur hanc 46 congregationem generalem em.mus ac rev.mus 

D. card. Iacobus Lercaro, arch. Bononiensis. 
No tum fació Patribus venerabilibus, episcopatum mexicanum ali-

quam summam destinasse pro victimis calamitatum horum dierum. Si 
qui alii episcopi vel episcoporum coetus exemplum sequi volunt, sum-
mas mittant directe ad Summum Pontificem [plausus]. 

In hac congregatione generali plura opuscula distribuentur. 
Imprimís, distribuentur dúo veneranda documenta Summi Pontificis 

Pauli VI, nempe: Epistula missa ad singulos catholicae Ecclesiae epi­
scopos ceterosque Patres Concilii pro altera sessione Concilii celebran-
da, et eiusdem Summi Pontificis Allocutio ad Patres Concilii Oecume-
nici Vaticani I I , in initio huius periodi. 

Simul distribuetur a secretaria generali elenchus Patrum concilia-
rium, qui est redactus iuxta consilia quae data sunt elapso anno post 
publicationem, ad instar manuscripti, primi libelli, nempe primi elen-
chi. Si in hoc libello aliqua, ut dixit poeta, « aut incuria fudit, aut pa-
rum cavit natura », benevoli Patres ipsi emendent, et grati erimus si 
hoc secretariae significabunt. 

Tándem distribuetur fasciculus continens emendationes cap. I I I de 
constitutione de sacra Liturgia, quae, uti diximus, suffragationi subiectae 
erunt próxima feria tertia. Feria autem secunda, ut heri annuntiavi, suf­
fragationi subicietur integrum cap. I I constitutionis de sacra Liturgia. 
Quod caput integrum emendatum, ut audivistis ex exitu omnium suffra-
gationum peractarum, invenietis in fine fasciculi qui continet emenda-

tiones super cap. I I , et integrum caput: a latere sinistro eius qui inspicit 
est textus vetus, a latere dextro est textus novus, qui suffragationi sub-
iciendus est. Qui autem dicet placet iuxta modum tenetur exbibere mo­
dos scriptos in foliis distinctis; si non exhibeat hoc folium, vel haec folia, 
votum placet iuxta modum computabitur affirmativum, nempe placet 
tantum. 

Et nunc lego nomina eorum qui petierunt loqui super cap. I I 
de Ecclesia: em.mus ac rev.mus D. card. Ferdinandus Quiroga y Pala­
cios, arch. Compostellanus in Hispania; exc.mus ac rev.mus D. Ioseph 
Slipyj, arch. Leopolitanus pro Ucrainis; exc.mi DD. Victorius M. Co-
stantini, ep. Suessanus in Italia, Emmanuel Talamás, ep. Civitatis Jua-
rezensis in México, Hermannus Wittler, ep. Osnabrugensis in Germa-
nia, Ioseph Cirarda, aux. Hispalensis in Hispania, Henricus Nicodemo, 
arch. Barensis in Italia, Paulus Gouyon, coad. Rhedonensis in Gallia, 
Iacobus Flores, ep. Barbastrensis in Hispania, Conradus de Vito, ep. 
Lucknovensis in India, Marcellus Lefebvre, sup. gen. C. S. Sp., Ángelus 
Temiño, ep. Auriensis in Hispania, Petrus Boillon, ep. Virodunensis 
in Gallia, Paulus Rusch, adm. ap. Oenipontanus in Austria, Ioseph 
Pont, ep. Segobricensis in Hispania, Aloisius Bettazzi, aux. Bononien-
sis in Italia, Custodius Alvim, arch. Lourenco Marques, Vincentius Ja-
cono, ep. tit. Patarensis, Fortunatus Coutinho, coad. Belgaum in India, 
Henricus Vion, ep. Pictaviensis in Gallia, Ioseph Schneider, arch. Bam-
bergensis in Germania, Patricius Cleary, ep. Nancemensis in Sinis, Ioan­
nes Sauvage, ep. Anneciensis in Gallia, Xaverius Geeraerts, ep. tit. La-
ganitanus in Belgio, Bernardinus Echeverría, ep. Ambatensis in Aequa-
tore, Secundus García, coad. Ovetensis, Petrus Cule, ep. Mandetriensis 
in Iugoslavia, Marianus Oblak, aux. Jadrensis in Iugoslavia. 

Moderator: Velint Patres omnes audire! Siquidem argumenta, de 
quibus nunc disceptatur in congregationibus generalibus, sunt maximi 
momenti, censent moderatores nondum oportere Patres interrogare an 
velint necne ut disceptatio claudatur. Rogant vero humanissime Patres 
illos, qui loqui petunt, ut si quaedam forte dicturi sunt, quae iam ab 
alio Patre sunt dicta, sententiae illius Patris se profiteantur adhaerere 
sine ulteriori explicatione, etiam si ratio explicandi parum differat, et 
verbum faciant solummodo de novis argumentationibus. [Plausus]. 

Apud secretariatum generalem vero iam possunt nomen suum in-
scribere Patres illi, qui loqui desiderant de materia cap. I I I constitu-
tionis de Ecclesia, ita ut, debite absoluta disceptatione de cap. I I , fiat 
immediate transitus ad disceptationem cap. I I I . 

Rogo Patres omnes ne plausus fiant. 

1 

EM.MUS P. D. FERDINANDUS CARD. QUIROGA Y PALACIOS 
Archiepiscopus Compostellanus 

Em.mi Praesides, venerabiles Patres, 

Dubium prolatum est circa sensum illarum expressionum, nempe 
« episcoporum coetus », « episcopatus », « collegium episcopale » et 
alia eiusdem generis, quae saepe adhibentur in fontibus et in magisterii 
documentis cum de episcopis agunt. Dubitatur enim utrum significent 
episcopos ex Christi volúntate veram corporationem constituere seu 
personam moralem in Ecclesia; an solum termini sint ad designandam 
per modum unius episcoporum collectivitatem seu totalitatem. 

Efficax argumentum ad hanc determinandam quaestionem, pro cor-
poratione asserenda, hac in aula humiliter postulabat frater meus caris-
simus arch. Caesaraugustanus, cum hoc argumentum sua, et quidem mea, 
sententia adhuc in votis fuerit. 

1. Fortasse ad huiusmodi indubium argumentum inveniendum fa-
cilis via panditur. 

SufEceret enim, ni fallor, ea omnia elementa colligere in sacris fon­
tibus hinc inde sparsa, quibus clare manifestatur coetum episcopalem ita 
esse a Domino Iesu institutum, ut de eo cum plena certitudine affirmari 
posset quod est unió moralis et stabilis plurium in eumdem finem, iisdem 
mediis, et sub eadem auctoritate conspirantium. Si haec elementa, quae 
sunt essentiales notae cuiusque societatis vel corporationis, coetui epi­
scoporum conveniant, eo ipso absque dubio hic coetus verum collegium 
est seu corporatio. 

Iam vero hoc argumentum extraeré haud difficile censeo. 
2. Verumenimvero, etiamsi haec collegialitas cum certitudine pro-

baretur, adhuc probandum remanebit id quod a plurimis clarissimis huius 
Sacrosancti Concilii Patribus videtur propugnari, scil. collegium epi­
scopale ex Christi volúntate facúltate pollere, una cum capite collegii 
et sub eius ductu, leges ferendi pro Ecclesia universali. 

Atque ratio est quia ex nudo collegialitatis facto huiusmodi facultas 
necessario non sequitur. Etenim ad collegialitatem asserendam sufficit 
ut episcopi singuli, cum ministerium pastorale in suis dioecesibus exer-
cent, id faciant iuxta normas generales a Romano Pontifice latas, cum 
sic facientes iam veré dici potest eos in sua specifica activitate ad eum­
dem finem conspirare, quin facultas collegislandi pro Liniversa Ecclesia 
requiratur. 

Cum igitur haec collegislandi facultas non exigatur ut coetus epi­
scoporum verum collegium sit, illi qui eam collegio episcopali iure di­
vino competeré affirment, probare, meo iudicio, debent. 

3. Unde ad quaestionem utrum episcoporum coetus ad instar colle­
gii divinitus sit institutus, sic breviter respondendum censeo: 

a) Si vocabulum « collegium » id tantum significare vult, unio-
nem nempe moralem et stabilem plurium in eumdem finem, iisdem me-
diis, sub eadem auctoritate conspirantium — quae sunt essentiales no-
tae cuiusque societatis vel corporationis — tenendum esse omni cer-
titudine videtur. Et hoc modo explicari possent non pauca quae de coetu 
episcoporum in Sacra Scriptura, traditione et magisterio inveniuntur. 

b) Si autem voce « collegium » significare insuper intenditur 
episcopatum facúltate gaudere collegislandi una cum Papa atque sub 
eius ductu pro Ecclesia universali, ut v. g. in Oecumenicis Conciliis 
accidit, determinandum adhuc foret utrum huiusmodi facultas iuris sit 
ecclesiastici — quod nullam gigneret difficultatem atque factorum ex­
plicado sufficiens videtur — an iuris divini sit, quod quidem satis pro-
batum nondum apparet. 

Quaestio vero haec est quae modo praeciso et indubio solvi debet, ut 
veritas manifestó eluceat viaque claudatur difficultatibus ex aequivoco 
sermone certo proventuris. Dixi. 

2 
EXC.MUS P. D. IOSEPH SLIPYJ 

Archiepiscopus Leopolitanus Ucrainorum 

Admodum venerabiles Patres Concilii, 
1. Cum hic os meum aperiam, praeprimis benedictus sit Deus in 

SS.ma Trinitate cum B. Virgine Maria et ómnibus Sanctis, pro miracu-
losa possibilitate participandi in hoc Sacro glorioso Concilio. Gratias 
simul ago Suae Sanctitati — cum suis proximis collaboratoribus — pro 
laboribus peractis et vobis, venerabiles Patres, cum clero et fidelibus 
pro uberrimis orationibus pro Ecclesia nostra fusis. 

Participatio in hoc Concilio Oecumenico est impletio desiderii sae-
cularis omnium et in intimis cordis mei persuasus sum Concilium ipsum 
esse máximum beneficium divinum nostri temporis et esse convocatum 
a Papa ad muniendam Ecclesiam ab hostibus externis et ad confirman-
dam in interna constitutione nec non ad unitatem cum christianis óm­
nibus stabiliendam vel ad minimum praeparandam. 

Apparens omni cum humilitate coram vobis, venerabiles Patres Con­
cilii, debeo fateri me apparere prima vice quidem, sed non ut hominem 

novum, quia commendant me illustres mei antecessores, qui praesentes 
erant in primis Conciliis Oecumenicis et horum vestigia fideliter premo. 
Ex nostris terris ucrainicis antiquae Rus-Ucrainae Kioviensis iam in 
primo Concilio Oecumenico Nicaeno ..." interfuerunt Theophilus epi­
scopus Gothorum et episcopus Cadmeus Regni Bosporici Ucrainae meri-
dionalis inter christianos quorum erant non solum colonistae graeci, sed 
etiam numerosissimi scythae, proavi nostri. In qua enim civitate Bo-
sporica regnabat libertas christianae fidei etiam ante Edictum Medio-
lanense. 

Ad Concilium Constantinopolitanum ...2 venit ex oppido Chersonesi 
in Crimea episcopus, et ita etiam postea 3 erant episcopi in Concilio Ephe-
sino ...4, Chalcedonensi ...5 et Constantinopolitano ...6. In Concilio Lug-
dunensi I ...7, Ecclesiam nostram praesentabat metropolita Petrus Akke-
rowycz, qui fidem nostram catholicam professus est et tristes notitias 
de invasione Mongolorum retulit. Periculum enim gravissimum deva-
stationis totius Europae a mongólica invasione tune imminebat. Et 
revera sub influxu metropolitae Petri, intonante Papa Innocentio IV, 
omnes fideles in angustiis sincerrime orabant: « a furore Tartarorum 
libera nos, Domine! ». 

In Concilio Constantiensi ...8 metropolita Kioviensis Gregorius Zam-
vlak unitatem cum Sancta Sede praeparabat, cui dein eius successor me­
tropolita Isidorus in Concilio Florentino ...9 subscripsit. 

Concilio Tridentino et Vaticano I nostri metropolitae propter poli-
ticas circumstantias adsistere impediti erant, sed metropolita Lytwy-
nowycz eo tempore Papae Pió IX oboedientiam filialem praestabat et 
variis praemiis ab eodem Papa affectus est. 

2. Nunc nomine totius nostrae Ecclesiae Ucrainae, viginti praesen-
tium et multorum absentium antistitum fidem nostram catholicam cum 
ómnibus Patribus Concilii professi sumus atque máximas gratias Summis 
Pontificibus, Successoribus S. Petri, et toti Ecclesiae catholicae pro óm­
nibus beneficiis acceptis in saeculis anteactis ex intimo corde agimus. 
Praesenti Concilio iungimus et definitionibus ómnibus ac canonibus nos 
submittimus. Auspicamur Concilium Oecumenicum contra atheismum 
magnam pulchritudinem doctrinae catholicae illustraturum, praecipue 
quoad ordinem socialem, vias aptiores et efficaciores apostolatui indi-
cans, prout nostra témpora postulant. Simulque cavendum est a peri-
culis, quae verum bonum spirituale et materiale familiae christianae 
humanae consequi impediré possunt. 

3. Venerabiles Patres! Aliquoties ab aliquibus Patribus in memo-
riam revocabantur verba Papae Ioannis XXIII de vocatione praeprimis 
pauperum prae divitibus ad Ecclesiam, quia Christus missus est « evan-

gelizare pauperibus »...10, et praesertim de caritate et operibus miseri-
cordiae erga pauperes, ad minimum symbolico modo, omnes in ultimo 
iudicio interroga tos iri: « Quidquid fecistis... mihi fecistis »..." « Et 
pauperes coronabuntur »...1 2 Quod signum characteristicum tempus no-
strum praesefert. Non esse dubium nos passibus miliariis mutationibus 
et transformationibus vitae materialis et praecipue socialis obviam cur-
rere. Ecclesia, quae semper vitam humanam sapientissime dirigebat ne-
cessitatibus emergentibus manum auxiliarem tendere parata esse debet. 
Qua de causa et in suis personalibus exigentiis clerus relative ad fideles 
se accommodare et vivum exemplum Christi modestiae ómnibus vita 
sua praebere debet. Positio episcopi ad eamdem in temporibus primis 
fidei christianae hodie se assimilat. Revera debet esse caput sui gregis 
concentrans totam vitam 1 3 suam in fundanda vita aeterna fidelium et 
esse paratum etiam ad omnes indigentias et penurias sustinendas. Immo 
et tota cura animarum debet esse hoc modo quam máxime praeordinata 
et adaptata secundum mentem Concilii Vaticani I I uti Concilii pasto-
ralis. 

4. Nunc aliquod argumentum de collegio episcoporum proponam, 
quia de hac re Patres Concilii sapientissima dubia movebant et solutiones 
proponebant. Stricte loquendo episcopi « collegium » non constituunt, 
quia « collegium » in potestate iuridica et morali fundatur. Familia hu­
mana non est collegium, quia generatione membrorum suorum multi-
plicatur. Similiter et episcopi; episcopus Ecclesiae fit per Sacramentum, 
ergo aliquid physicum (signum visibile et gratia in anima, quod certe est 
aliquid physicum et reale), et simul14 mysticum sicuti unitas Ecclesiae. 
Quo modo et Papa est episcopus non quatenus Papa, sed quatenus fit 
episcopus Ecclesiae (Mediolanensis, Romanae, et sic porro 1 5) sicuti alii 
episcopi suarum particularium sedium, habentes plenitudinem potestatis 
episcopalis. Per electionem Papa accipit missionem specialem et veré 
maximam in ordine ad totam Ecclesiam et haec universalitas exigit etiam 
infallibilitatem. Quia tota Ecclesia Christi, ad quam dirigitur specialis 
missio Papae, non potest decipi et falli, propterea magisterium infalli-
bile exigitur. Quod est etiam immediate a Christo concessum, quia Pe­
trus iam ut apostolus accepit specialem missionem confirmare fratres, 
pascere oves et agnos. Ideo Papa suam supremam missionem, potestatem 
non accipit a « collegio » — sicut aliqui putabant — a collegio 1 6 epi­
scoporum, sed a Christo immediate}1 

Ex altera parte episcopi habent plenitudinem sacramenti Ordinis et 
quoad hoc, ut dictum est, Papa est episcopus sicuti et ceteri episcopi. 
Episcopi, ut dictum, accipiunt potestatem per Sacramentum in ordine 
ad particulares Ecclesias, sed simul etiam haec potestas quodammodo 

ordinatur ad universalem Ecclesiam. Episcopus enim est particularis pa­
stor, sed in ordine ad totam Ecclesiam. Quatenus particularis, non pro-
batur haberi infallibilitatem, sed omnes episcopi simul habent direc-
tionem ad universalem Ecclesiam et sunt infallibiles. Quam sententiam 
eximii theologi contemporanei defendunt. Christus enim dixit: « Eun-
tes, docete omnes gentes »...18 Et Ecclesia est Corpus mysticum, aliquid 
unum organicum, et in quantum sunt unum, vel in quantum constituunt 
Ecclesiam universalem catholicam, eorum doctrina non potest esse falsa, 
sed infallibilis. Ideo loquen tes ad totam Ecclesiam pollent simul cum 
Papa infallibilitate. Quae infallibilitas non est concessa episcopis a 
Papa, sed a Christo. Ideo a Papa non potest nec demi nec tolli. Bene 
attendendum est hoc magisterium infallibile esse eiusdem generis et 
speciei quoad fidem et mores, quae et in Papa et in episcopis fundatur 
in potestate episcopali. Et ita etiam infallibilitas fundatur in universa-
litate Ecclesiae 1 9 et exigitur ab ea. Nam tota Ecclesia non potest falsum 
credere et confiteri. Consequenter Concilium non constituitur ex Papa 
et episcopis ut aliquid tertium, sicuti aliqui putant,20 morale collegium 
aliquod,21 sed est Ecclesia fundata vel corpus, si vultis, Ecclesia fun­
data 22 ipsa cum dono infallibilitatis Spiritus Sancti, cuius ratio eadem 
est et in Papa et in episcopis. Differentia tantum in Concilio est haec, 
quod Papa suam missionem regendi Ecclesiam universalem accepit per 
specialem, separatam et distinctam promissionem Christi; eadem missio 
concessa est etiam ómnibus apostolis et eorum successoribus, i. e. Petro 
et apostolis, Papae et episcopis. 

Ab hoc uno, quod est Concilium, non potest dari appellatio. Clarum 
est ergo, quod potestas Papae et omnium episcoporum coincidit in Con­
cilio. 

5. Praeterea quoad n. 19, pag. 30, v. 23: « Romani Pontificis... » 
et sic porro, argumentum melius efformetur. 

6. Dein, cum interroga tus sim a quibusdam de opinione circa dia-
conatum, mentem meam sincere aperiam praemissis rationibus a Pa­
tribus anteoratoribus de necessitate diaconatus adductis: 

Praeprimis dúo momenta attendenda sunt. Unum, quod indicavit, 
ni fallor, ...23 card. Suenens, diaconatum esse pontem aliquem socialem 
inter societatem fidelium et clerum. Haec est valde profunda sententia!24 

Et alterum, quod attulit arch. Zagrabiensis Seper, non agi hic de una 
vel altera eparchia vel de una civitate?5 sed de quibusdam in tota Eccle­
sia indigentiis. 

a) Non agitur ergo 26 de aliquo novo in Ecclesia introducendo. In 
oriente enim manet adhuc praxis diaconi etiam ante ordinem uxorati. 
Quae praxis quoque in occidente vigebat. 

b) Non agitur de aliqua obligatione generali in omni eparchia 
restituenda, sed de permissione veterem praxim introducendi, pro neces­
sitate quarumdam dioecesium. Prudentiae episcopi et parochi vel con­
ferentiae episcoporum 2 7 in concreto committenda sunt. 

c) Non est obliviscendum, posse agi hic de viduis, de patribus 
familiae sine filiis, ceterum devotissimis et in cura animarum Ecclesiae 
atque in actione catholica peritissimis. 

d) Certe in omni re etsi óptima abusus esse possunt, et in hoc 
casu etiam contra caelibatum, sed ministerium diaconatus propterea 
suo ab apostolis statuto fine in ordine sacramentali Ecclesia spoliari 
nequit. 

7. Insuper generaiis animadversio. In formandis canonibus ratio 
didáctica non est negligenda. Numeri doctrinam exponentes tam cita-
tionibus, quam textibus, excerptis, terminis variis ita esse oneratos 
et perforatos ut sensus principalis sub pondere eorum pereat et perspi-
cuitas obfuscetur. Ne nimis textus laceretur, quia tota doctrina catho­
lica in uno canone perfecte exprimi non potest. Impossibile est etiam 
omnia argumenta adducere et omnia ad unum caput redigi. Ideo redac­
tores qui totam materiam ordinabunt prae oculis teneant cañones et defi­
ní tiones formatos esse ad tradendum in scholis et in concionibus. Alio-
quin canon silva rerum evaderet. 

8. Nos omni cum fiducia a Concilio magnum levamen et firmam 
confortationem exspectamus, quia ut dictum est, ipsum factum Con­
cilii Ecclesiam catholicam in toto orbe terrarum evehit et sine dubio 
etiam in oriente ad statum deplorabilem in quibusdam civitatibus mu-
tandum plurimum conferet. Ad quem influxum beneficum manifestan-
dum nomine totius nostrae Ecclesiae enixe rogo ut Sacrum Concilium 
sedem nostram principalem metropolitanam Kioviensem-Haliciensem ad 
dignitatem patriarchalem evehere dignetur et conamina magna Summo-
rum Pontificum Urbani VIII , Gregorii XVI, Pii IX et Leonis XIII in 
eodem patriarchatu creando tándem coronet. Quod ad confortandam Ec­
clesiam catholicam in oriente non solum inter catholicos, sed etiam inter 
orthodoxos plurimum conferet. Qua gratia, Concilio apud orientales 
omnem devotionem et gratitudinem sincerrimam merebit atque magnum 
passum in fide catholica in oriente confirmanda contulerit. 

In textu scripto tradito: 1 a. 3 2 5 . 2 a. 3 8 1 . 3 praesentes. 4 ( 4 3 1 ) . 
5 ( 4 5 1 ) . 6 I I ( 5 5 3 ) . 7 ( 1 2 4 5 ) . 8 1 4 1 8 . 9 1 4 3 9 . 1 0 [Le. 4 , 1 8 ) . 
11 {Mt. 2 5 , 4 0 ) . 1 2 (Le. 6 , 2 3 ) . 1 3 vim. 1 4 Praeterea est. 1 5 deest. 
1 6 deest. 1 7 deest. 1 8 (Mt. 2 8 , 1 9 ) . 1 9 deest. 2 0 deest. 2 1 deest. 
2 2 deest. 2 3 em.mus D . 2 4 deest. 2 5 deest. 2 6 deest. 2 7 deest. 

3 

E X C M U S P. D . VICTORIUS M. COSTANTINI 
Episcopus Suessanus 

Em.mi Praesides, venerabiles Patres, dilectissimi Observatores 
et Auditores, 

Multae et pretiosae animadversiones iam factae sunt circa cap. I I 
schematis de Ecclesia. Tamen considerationes quasdam summatim ex-
ponere audeo. Quaedam, quae scripta sunt, relinquam brevitatis causa} 

..} Quoad diaconatum tamquam gradum permanentem. 
Non loquor nomine aliorum, quamvis meam sententiam cum aliqui­

bus episcopis missionariis contulerim, qui eam ultro probaverunt. 
Haec est propositio: 

a) Cum ex una parte plurimae praevideantur difficultates sive 
oeconomicae sive morales inter quas minutio numeri presbyterorum, et 
ex alia parte, praesertim in locis missionum diaconatus stabilis peruti-
lis reputetur, mihi videtur quod praefatae difficultates diluerentur si ad 
diaconatus gradum permanentem promoverentur idonei fratres laici 
Ordinum et Congregationum religiosorum vel membra alicuius Insti-
tuti saecularis votis adstricta. Tali in casu, nullum gravamen oeconomi-
cum Ecclesiae seu missioni derivaret; nulla difficultas relate ad caelibatus 
legem, cum fratres laici, iam votum caelibatus aliunde habeant...3 

b) Ceterum si quibusdam in locis graves rationes pastorales aliud 
exigant, maximis cautelis adhibitis diaconatum sine caelibatu, tamquam 
exceptionem ad experimentum putamus non impediendum esse. 

De episcopis et de potestate collegiali. 
1. In re tam gravi quae fidei dogmata et ipsam Ecclesiae constitu-

tionem directe attingit, necesse est prius in tuto poneré ea quae sunt 
fidei, ea quae certa et clara sunt...4 

Certissime apostoli a Christo vocati, ...5 triplicem potestatem ha-
buerunt, quam ad episcopos transmiserunt, et insuper personales praero-
gativas inter quas infallibilitas adnumerabatur} 

Certum pariter est episcopos succedere apostolis iure divino, ita ut 
episcopatus a nulla potestate aboleri possit...7 

Quoad potestatem vero iurisdictionis. Episcopus veram et propriam 
iurisdictionem habet supra gregem ipsi assignatum. Non videtur ha-
buisse vel habere posse potestatem supra omnem Ecclesiam. Habere 
debet tamen episcopus — et in hoc valde optandum est incrementum — 
amorem, zelum, caritatem erga totam Ecclesiam, ita ut gaudeat cum 

gaudentibus, fleat cum flentibus, communionem non tantum cum Petro, 
quod necessarium est, sed et cum ceteris episcopis promoveré curet, 
precibus, auxiliis quoque materialibus ita ut, sicut cum gaudio novissi-
mis temporibus vidimus, dioeceses ditiores pauperiores adiuvent...8 

Quoad infallibilitatem, et in relatione ad episcopatum:9 nemo ad-
firmat vel adfirmare potest singulos episcopos infallibilitate pollere. Ve­
rum episcopi, collective sumpti, una cum Petro, ...10 de infallibilitate 
Ecclesiae tamquam magistri in docendo participant; evidentissime pa-
riter 1 1 de eadem Ecclesiae infallibilitate participant quando in legitimo 
Concilio Oecumenico coadunati sunt. 

Ideo non bona 1 2 videtur propositio tenens in Concilio Oecumenico 
infallibilitatem Patrum a Summi Pontificis infallibilitate desumendam 
esse, dum e contra in Concilio illa infallibilitas exercetur qua Dominus 
Iesus Christus suam Ecclesiam instructam voluit...13 

His tamen memoratis quaedam dicta circa Romani Pontificis infal­
libilitatem, humili nostro iudicio, probari nequáquam possunt. Senten-
tiae enim Romani Pontificis, cum ex cathedra loquitur, ex se omnino 
sunt irreformabiles, et non ex consensu Ecclesiae. Nam infallibilitas in 
servitium et ad securitatem omnium pastorum et fidelium data est a 
Christo Domino per Spiritum Sanctum et non ab Ecclesia. 

Inquisitiones sive personaliter factae, sive ab episcopis, sive a theo-
logis, postulatae a Romano Pontifice, cum vult aliquid irreformabili suo 
iudicio credendum definiré, sunt quidem útiles ut Summus Pontifex 
prudenter et licite agat (quod ordinarie semper factum est), sed non 
sunt necessariae ad infallibilitatis exercitium, quia adsistentia Spiritus 
Sancti, a Christo promissa, est veluti sacramentum (hodie valde placet 
hoc verbum), quae nec a sanctitate, nec a scientia, nec a prudentia Ro­
mani Pontificis pendet, sed unice et exclusive a volúntate Christi ut Ec­
clesia semper in veritate secura permaneat...14 

Consensus Ecclesiae in definitionibus tum Concilii Oecumenici, tum 
solius Romani Pontificis non antecedenter requiritur, sed consequenter 
exigitur, cum Spiritus Sanctus per Patres in Concilio vel per Christi Vi-
carium loquatur. Actio enim Spiritus Sancti nequit ab Ecclesiae con­
sensu penderé, sed ipse est qui, sua illuminatione, consensum omnium 
movet. 

De hierarchia. 
Hierarchia Ecclesiae constitutionem attingit. Hinc non possumus 

recedere ab iis quae Christus statuit. Sicut ex Sacra Scriptura et tota 
primaeva traditione eruitur, hierarchia constituitur a Petro, capite Ec­
clesiae et ipsius fundamento; et ab apostolis, proinde ab episcopis, sub 
Petri regimine. 

Est de fide et doctrina universalis Ecclesiae orientalis et occiden-
talis hierarchiam constituí episcopis, presbyteris et ministris seu dia­
conis. Ideo quod Christus disposuit non est in facúltate Ecclesiae mu-
tare. Proinde in schemate doctrinali evidenter non posita sunt nec poni 
potuerant illae institutiones, quae etsi venerabiles et útiles, mere eccle­
siasticae sunt. Quapropter e. g. in nostro schemate respiciente Eccle­
siam universalem et non Ecclesiam latinam tantum, nihil dicitur e. g. 
de cardinalatu, nihil de metropolitis, nihil de primatibus, nihil de Dica-
steriis Sanctae Sedis et consequenter nihil de patriarchatu. 

Nemo vult minuere merita patriarchatuum in oriente, qui patriarcha-
tus inter tot et tanta discrimina, magnas fidelium communitates sibi 
unitas servaverunt et fidem absque errore coluerunt. Attamen nemo theo-
logorum adfirmare potest patriarchatum iuris divini esse, et consequen­
ter iure divino ad constitutionem Ecclesiae pertinere. Patriarchatus in-
greditur quidem in constitutionem dogmaticam et hierarchicam Eccle­
siae solummodo quia patriarchae episcopi sunt, sicut nunc de cardina­
latu, de primatibus et metropolitis dicendum est. 

Quamobrem privilegia patriarchatus, sicut et cardinalatus et metro-
politarum, non a divina institutione repetenda sunt, sed a necessitatibus, 
a conditionibus historicis, a bonitate ipsius institutionis. 

Magna veneratione istas ecclesiasticas institutiones prosequamur; in 
lucem eorum merita magis promamus, sed nequáquam adfirmare possu-
mus illas esse ex iure divino. 

Demum, si Summus Pontifex, ut manifestavit Paulus VI, feliciter 
regnans, loco quorumdam officialium Curiae Romanae desiderat, sua 
libértate et plenitudine supremae potestatis, quosdam episcopos in adiu-
torium vocare — prouti nunc adiuvatur a dicasteriis romanis — optabile 
quidem erit ut etiam quosdam patriarchas in illis officiis advocet una 
cum aliquibus episcopis. Haec laudabilis erit ecclesialis institutio quam 
Petrus, Supremum caput Ecclesiae, ad melius servitium episcopis et 
populo Dei praestandum, libere potest constituere, si ipsi in Domino 
placebit, ut vultus Ecclesiae, universalis seu catholicus, magis magisque 
eluceat. Dixi. 

In textu scripto tradito: 1 deest. 2 1. Dum illa exhortado quae ponitur 
in n. 15, pag. 25 et nn. 15-25 pag. 26 inter ea quae dicuntur de presbyteris et 
diaconis videtur minus prolixa et melius poneretur in alio schemate respiciente 
sanctitatem cleri; pars doctrinalis esset magis augenda, videtur enim deficiens, ut 
iam permulti adnotaverunt. 2. 3 Diaconi, ita selecti, possent baptismata con-
ferre, S. Communionem ministrare et, si forte studia theologica sufficientia perege-
rint, etiam sermones ad populum proferre, si iudicio episcopi vel praefecti apo-
stolici ad tale munus exercendum idonei fuerint inventi. 4 Deinde, talibus 

29 

veritatibus in tuto positis, inquisitiones fieri possunt, non novas interpretationes 
inveniendo circa fidei documenta, sed investigationes profundiores instituendo. 
Ad aequivocationes vel obscuritates vitandas semper distinctio prae oculis habenda 
est inter potestatem sanctificandi, potestatem docendi, potestatem regendi seu 
iurisdictionis. ítem relate ad hierarchiam sedulo distinguendum est inter ea quae 
sunt iure divino a Christo Domino statuta, et ea quae iure ecclesiastico. 5 me-
moratam. 6 adnumeratur. 7 Quoad sacramentalitatem episcopatus esset 
optanda definido dogmática in hoc Concilio. Ex qua sacramentalitate episcopatus 
etiam sequitur (ut habetur in schemate) episcopum nulla potestate posse ad sim-
plicem presbyterum vel eo minus ad laicum reduci. 8 et omnes episcopi cor 
unum et animam unam efforment atque ad missiones promovendas et adiuvandas 
magis satagant, apostolorum exemplum renovantes, qui et collectas colligebant 
pro ceteris communitatibus christianis. 9 deest. 10 etiam in magisterio ordi­
nario. 11 deest. 1 2 errónea. 13 Evidenter tune infallibilitas exercetur cum 
Concilium suum habet caput, i. e. Romanum Pontificem, sine quo legitimum Con­
cilium non habetur. Ceterum, ut ait Conc. Vat. I, Romanus Pontifex cum ex 
cathedra loquitur, ea infallibilitate pollet qua divinus Redemptor Ecclesiam suam 
in definienda doctrina de fide vel moribus instructam esse voluit. Ita infallibi­
litas Ecclesiae qua talis est independens ab infallibilitate Romani Pontificis, quae 
non in Concilio, sed alio modo exercetur. 14 Infallibilitas Ecclesiae in magiste­
rio ordinario vel extraordinario pendet a consensu expresso vel tácito Romani Pon­
tificis, non quatenus ipse suam infallibilitatem communicat, sed quatenus sine 
capite non habetur universalis Ecclesia. 

4 

EXC.MUS P. D. EMMANUEL TALAMÁS CAMANDARI 
Episcopus Civitatis Juarezensis 

Venerabiles Patres, 

hoquar nomine octo episcoporum: quinqué ex Venezuela, unus ex 
Argentina, unus ex Peruvia, unus ex México. 

Adhaeremus sententiae afirmanti1 decere omnino hanc Sacrosanctam 
Synodum viam apertam relinquere tum restaurationi diaconatus perma­
nentis, tum diaconatui sacra caelibatus lege non adstricto, ubi casus ferat 
et necessitas postulet. Ideo, enixe rogamus omnes illos quotquot diaco­
natum talem infitiantur attente reflectere in illud quod maximi momenti 
est: non enim agitur hic de relaxanda lege caelibatus iis quibus hucus-
que urget et adhuc in posterum urgere omnes volumus; sed de conce-
dendo diaconatu uxoratis aliunde iam probatis ad bene exercendum 
sacrum hoc munus. Minus recte, ergo, quis posset iudicare inceptum 
pastorale de uxoratis diaconis tamquam vulnus inflictum legi caelibatus. 
Ceterum, solus diaconatus legi caelibatus adstrictus non videtur ullo 
modo satisfacere posse ingentissimis necessitatibus medendis. 

Necessitatibus enim pastoralibus ab aliis2 iam enumeratis, quibus 
ope sua subvenire poterunt diaconi, addendae aliae maximi momenti 
sunt quae requirunt qualificatam adsistentiam celebrationi matrimonio-
rum in amplissimis regionibus missionum et Americae Latinae uni solo 
sacerdoti commendatis, quae ideo solum coram civili potestate pluries 
contrahuntur; et sublevationem spiritualem infirmorum, praesertim gra-
viter aegrotantium, qui saepe moriuntur sine ullo adiutorio nequidem 
ad actum contritionis eliciendum...3 

Addendum etiam est, quod, soli,4 instructores vel professores laici 
ad sacram doctrinam tradendam, quamvis magnopere útiles, non vi­
dentur huic ingenti necessitati satisfacere, tum quia non facile magnam 
illam necessariam acquirent auctoritatem apud populum, praecise prop­
ter carentiam sacri ordinis; tum quia multoties efficacius in rebus divi-
nis populus Dei instruitur quando instructio ipsa pars est actuum, vel 
comitatur actus cultus sacri, quod in multis mundi plagis fieri nequit 
propter exiguum sacerdotum numerum; fieri autem posset solo diácono 
praesente. 

Ex experientia multarum dioecesium,5 ubi unus solusque parochus 
curam habere debet sive decem, sive viginti, irnmo et quadraginta et 
amplius pagorum, novimus quam difficile sit constituere laicum quem-
dam catechistam et quorumdam actuum cultus conductorem cum tali 
auctoritate coram populo, ut revera omnes fideles, vel maior pars eorum, 
et non solum unus et alter ei parere velint. Quod desideratur etiam 
ad tutandam validam applicationem, ex parte laicorum, can. 1098 C.I.C., 
sive in periculo mortis sive extra mortis periculum. 

Ex hoc, et ex aliis rationibus omissis quia iam dictis,6 concluditur 
necessariam esse multiplicationem praeconum et gestorum rerum di-
vinarum in aliquo saltem ordine sacro constitutorum...7 

Quaerimus ergo: curf si compertam habemus indigentiam magnam 
pastorum ne plurimi fideles, tamquam oves errantes, doctrinis variis et 
peregrinis sinant se abduci, ut de facto, eheu!, nunc ubique terrarum 
abducuntur; cur, si experientia constat caelibatus legem esse verbum 
quod non omnes capiunt qui ope catecheseos ministrare verbo Dei volunt 
et saltem restricta mensura ipso altari; cur, inquimus,9 non probare 
diaconatum caelibatus lege non adstrictum ut hi catechistae atque mi­
nistri caritatis et sacramentorum baptismatis et Eucharistiae, immo, si 
Ecclesia hoc opportunum censuerit, etiam testes qualificati sacramenti 
matrimonii, multiplicentur in mensura qua populus Dei indiget?...10 

Ideo conveniens videtur viam sternere ad diaconatum perpetuum 11 

saltem experimenti causa. Etenim, etiam in hoc campo experimentum 
valde utile esse videtur, quia, quamvis plura praevideri possunt, non 

tamen omnia, sive bona sive mala. Immo, putamus experimentum plu-
rimum conferre posse etiam ad eliminanda vel saltem minuenda incon-
venientia illa omnia et difEcultates quae contra diaconatum, lege caeliba­
tus non adstrictum, afferri solent, et quas nos ipsi fatemur conspicere, 
non tamen ita ut excludatur; quia huiusmodi dificúltales nec maiores 
numero videntur esse nec graviores natura quam illae quae in actuali 
disciplina inveniuntur et quas pati christiana patientia dehemus quia 
homo ubicumque ierit eas portabit! 

Etenim, quis nostrum, venerabiles Patres, enumerare posset tot ac 
tantas difEcultates ...12, quas data fragilitate humana et inconstantia, Ec­
clesia Dei patitur, ortas occasione meritissimae et sacrae legis caeliba­
tus quam omnimode censemus observandam esse ab ómnibus qui pre-
sbyteratum conscendere vehementer cupiunt, propter praestantissima 
exempla heroicae virtutis aliaque ingentia bona? Quo ergo iure, data 
eadem fragilitate et inconstantia quae ad finem usque saeculorum per-
durabit, propter ingentia bona spiritualia quae a diaconatu perpetuo 
inter uxoratos Ecclesiae Christi auspicantur, ei nolumus nostrum affir-
mativum votum tribuere nisi fere tamquam conditio sine qua non, ap-
pareat nobis sine ulla gravi difficultate? Teneamus, ergo, diaconatum 
perpetuum propter ingentia bona et patiamur difEcultates quae totaliter 
vitari non poterunt ullo modo. 

Praeter quod iam dictum est, nempe13 subiecti huius diaconatus 
caelibatus lege non adstricti eligantur 1 4 ex hominibus iam coniugatis, 
et ideo exemplari vita matrimoniali iam probatis, addendum est quod 
etiam seligi poterunt15 ex adhuc non coniugatis, coniugandi tamen {sit 
venia verbo 1 6) aliquot ante annos sacrae suae ordinationis, eo ut proba-
tionem vitae matrimonialis etiam accipiant; quo tempore, scil. quod 
matrimonium inter et sacram ordinationem esset, soli catecheticae in-
stitutioni populi et ministerio caritatis unice dicati esse poterunt. Insu­
per, quod nunc máxime indiget Ecclesia,11 quidam eorum, nomine ipsius 18 

Ecclesiae, poterunt speciali modo exercere actionem socialem, sive ut 
periti in rebus agronomicis, in regionibus parum evolutis,19 vel in tech-
nicis opificum, vel in coadunandis corporationibus operariorum, vel 
iuvando operarios ad instituendas associationes cooperativas, etc.10 

Quod ad sic dictam publicam opinionem christifidelium spectat, ne 
nimiam admirationem vel scandalum patiantur, prout quidam timent, 
efformari omnino faciliter poterit ope modernorum mediorum, sicut 
efformari solet in ómnibus publicis negotiis magni momenti. Dixi. 

In textu scripto tradito: 1 Dicendum videtur. 2 deest. 3 et prae­
sertim catecheticam institutionem abundanter ministratam, ex qua, principali mo-

do, sperarí licet efflorescentia vitae chrístianae. Ipsa enim receptio sacramentorum 
sine convenienti et proportionata instructione, vel moraliter impossibilis evadit 
vel parum omnino fructum sanctiíicationis recipienti afíert. 4 Iamvero soli, 
ut ita dicam. 5 Ex nostra, quaecumque sit, experientia pastorali in nostra 
dioecesi et in aliis nobis cognitis. 6 deest. 7 At omnes novimus, praesertim 
qui per annos seminariorum moderatores fuimus, ingentem iuvenum et adolescen-
tium numerum qui omnino impares sunt, quamvis pulchrum et laudabile atque 
máxime meritorium, ad castitatis votum eliciendum, ita ut ad presbyteratum adspi-
rare mérito possint. Et multo plures adolescentes ac iuvenes admodum adesse 
dicendum est qui nequidem cogitant de vita sua dicanda sacro ministerio propter 
naturale desiderium vitae matrimonialis. 8 Cur ergo. 9 inquam. 10 Cur, 
necessitate pastorali urgente, non permitiere diaconis perpetuis matrimonium, 
quod obstaculum non fuit ut Iesus Christus constitueret Simonem Ioannis, vicaria 
potestate, pastorem et petram fundamentalem Ecclesiae suae? Et notatu dignum 
est diaconatum permanentem institutum fuisse praecise propter tune temporis 
crescentes necessitates pastorales ad quas subveniendas impares erant apostoli. 
Nonne nunc temporis etiam hoc accidit quod nec episcopi nec presbyteri sublevare 
possumus nec quidem fundamentales necessitates spirituales populi christiani? Ex 
dictis, ergo, patet utilitas magna restaurationis diaconatus perpetui etiam sacra 
caelibatus lege non adstricti; et. 11 ad hoc sternere. 1 2 immo, aliquando 
proh dolor! et scandala. 1 3 Ut autem. 14 qua par est prudentia eligantur, 
seligi poterunt vel solum. 1 5 vel etiam. 1 6 deest. 1 7 deest. 18 deest. 
19 deest. 2 0 deest. 

[Subsignaverunt etiam] Sergius Méndez Arceo, ep. Cuernavacensis; Anto-
nius Ioseph Ramírez S., ep. Maturinensis; Felicianus R. Gonzales, ep. Maracayen-
sis; Mariano Jacinto Valdivia, ob. de Huancayo; Ioseph Raphael Pulido, arch. 
coad. Emeritensis in Venezuela; Georgius Mayer, ep. S. Rosae (in Argentina); 
Crisanto Mata Cova, ob. de Cumaná; Francisco José Iturriza, ob. de Coro. 

5 

EXC.MUS P. D. HELMODUS HERMANNUS WITTLER 
Episcopus Osnabrugensis 

Venerabiles Paires, 

Liceat mihi pauca afierre de n. 14 cap. II , et quidem in specie de 
connexione inter potestatem ordinis et potestatem iurisdictionis (pag. 25, 
a lin. S ' ) . Meo humili iudicio quaestio haec in schemate non sufficien-
ter est soluta. In schemate solummodo dicitur, potestatem authentice 
docendi et gubernandi in Ecclesia ita esse institutam, « ut arcto vinculo 
coniungeretur potestati sanctificandi ». Hic modus loquendi non suffi-
cienter mihi videtur exprimere connexionem inter potestatem sancti­
ficandi ex una parte et — ex altera parte — munus authentice docendi 
et gubernandi seu potestatem iurisdictionis. Melius soluta erat haec 
quaestio in schemate nobis anno transacto dato.1 

Potestas episcopalis tota quanta confertur per consecrationem epi-
scopalem quoad substantiam; potestas autem iurisdictionis quoad exer­
citium validum dependet a missione (institutione) canónica (directe 
vel indirecte) per Romanum Pontificem habenda. 

Argumenta sunt sequen tia: 
1. Christus Dominus ad continuandam propriam suam pro salute ho­

minum missionem instituit in Ecclesia officium episcopale. Hoc officium 
constituí tur muñere seu « officio » « pascendi gregem Dei »...3 et po­
testate ad hoc munus implendum necessaria. Haec potestas — utpote 
potestas Christi Domini Ecclesiae concredita — seu plenitudo sacer­
dotii constituitur ómnibus facultatibus, quae requiruntur ad hoc munus 
implendum: scil. ad cultum celebrandum, ad sacramenta administranda, 
ad docendum et gubernandum, etc. Tales facultates unitatem effor-
mant, quae simul sumptae constituunt potestatem episcopalem. 

Haec potestas episcopalis confertur per consecrationem episcopa­
lem. Consecratio episcopalis utpote sacramentalis est actio vicaria Chri­
sti; hac ratione potestas episcopalis habet indolem christologicam. Hinc 
valida collatio consecrationis episcopalis confert ex opere operato pote­
statem episcopalem. Ordinatur autem haec potestas in ordinatione collata 
ad Ecclesiam, i. e., haec potestas confertur propter Ecclesiam, ipsa est 
exercenda in Ecclesia. Hac ratione potestas episcopalis habet indolem 
ecclesiologicam. 

Hinc exercitium potestatis episcopalis sacramentaliter collatae coor-
dinandum est cum exercitio potestatis aliorum episcoporum, qui colle­
gium constituunt, cuius caput est Romanus Pontifex. Tali coordinatione 
et communicatione4 membrum fit etiam collegii episcoporum...5 Non 
potest igitur haberi exercitium legitimum potestatis episcopalis ex parte 
episcopi, qui qua talis non est recognitus et incorporatus in hierarchia 
Ecclesiae per supremum Ecclesiae régimen, quod non est sine Romano 
Pontifice, qui ut successor S. Petri perenniter a Christo Domino est 
constitutus Episcopus Episcoporum...6 

2. Argumentum positivum: 
a) Totam potestatem episcopalem — sine ulla distinctione inter 

potestatem sanctificandi et potestatem iurisdictionis — conferri in con­
secratione episcopali elucet praesertim ex vetusta et venerabili tradi-
tione Ecclesiae. Potestas episcopalis intelligebatur tamquam unitas plu-
ribus facultatibus constans. Hanc traditionem non fuisse interruptam 
usque ad altum médium aevum constat non modo ex investigationibus 
historicis ultimorum decenniorum, sed in ipso Pontificali Romano, quo 
Ecclesia hodie uti tur, testimonium huius traditionis habetur. Dicitur 
enim in consecratione episcopi: « Tribuas ei, Domine, cathedram epi-

scopalem, ad regendum Ecclesiam tuam, et plebem sibi commissam etc. ». 
Haec enim verba sensu obvio intelligenda sunt de collatione potestatis 
etiam iurisdictionis? 

b) Referri hic etiam debet can. 396 ...8 iuris vigentis de personis 
in Ecclesia orientali ...9, ubi dicitur: « Recepta episcopali ordinatione, 
episcopus episcopalem iurisdictionem... obtinet ». In hac dispositione 
sine dubio antiqua traditio perdurat. 

c) Certum est, potestatem episcopalem exerceri non posse si10 

ordinatio, etsi rite peracta, legitima non fuerit. Hoc constat pariter ex 
laudatis investigationibus historiéis, et in specie ex prohibitione — usque 
ad saec. XIII — ordinationis absolutae. Ordinatio non collata pro deter-
minata Ecclesia particulari exsecutionem potestatis non conferebat et 
« irrita » seu vacua fuit ad normam can. 6 Concilii Chalcedonensis...11 

d) Praxis Ecclesiae quoad collationem ofBcii episcopalis inde ab 
alto medio aevo modificationem subibat, ita ut ipsa traditio antiqua non 
iam nota fuisset...12 

Notandum autem est fere mediam partem Patrum Concilii Tridentini 
sententiam habuisse de potestate iurisdictionis in ipsa ordinatione con-
ferenda...13 Quod ipsum Concilium hanc sententiam suam non fecit, fa­
cile explica tur; alii enim Patres in hac sententia periculum haberi cen-
sebant quoad potestatem primatialem...14 De cetero in tuto collocata po­
testate primatiali in primo Vaticano Concilio, tale periculum de se in 
hac sententia veré non latens penitus excluditur...15 

Conclusio: Humiliter propono, ut loco textus in n. 14 ...16 dicatur: 
« Iesus Christus Dominus noster potestatem episcopalem ita instituit, 
ut in sacramento ordinis conferatur cum donatione Spiritus Sancti una 
haec potestas, ad muñera tamen diversa implenda ordinata. Exercitium 
autem huius potestatis, qua episcopus agit tamquam instrumentum 
Sancti Spiritus, legitimum non est, nisi fiat per episcopum communionem 
habentem cum ómnibus episcopis in Ecclesia collegium sub Romano 
Pontifice constituentibus ». Dixi. 

In textu scripto tradito: 1 v. 8 usque ad 12. 2 tradito. 3 (1 Petr. 
5,2). 4 communione. 5 Deficiente tali coordinatione officium episcopale 
non esset in aedificationem Corporis Christi, sed potius in eius ruinam. 6 (Vat. I ; 
Denz. 3060). 7 iurisdictionis; non nisi interpretatione valde artifician re-
stringuntur ad aptitudinem regendi sacramentaliter conferendam. 8 § 2, 1. 
9 (AAS 49, 1957, 550). 1 0 nisi. 1 1 (a. 451) (Videas in Corpore Iuris Ca-
nonici, ed. Friedberg, I, 257). 1 2 Demum ab hoc tempore cum distinctione 
inter potestatem Ordinis et iurisdictionis paulatim divisio inter utramque hanc 
potestatem se affirmabat. 1 3 Hi Patres decretum Concilii Tridentini de sacra­
mento Ordinis approbabant tantum, quia in ipso (cap. 4) dicitur episcopos posi-

tos esse a Spiritu Sancto regere Ecclesiam Dei (Denz.-Schonmetzer 1768); haec 
autem verba intelligi possent in sensu sententiae de collatione potestatis iuris­
dictionis in consecratione episcopali. 1 4 Hoc periculum praesumebant quia an-
tiqua traditio non iam nota erat, scil. notum non iam erat etiam potestatem sacra-
mentaliter collatam quoad validum exercitium ab Ecclesia, et ita tándem aliquando 
etiam a Romano Pontifice, penderé. Itaque veré Concilium Tridentinum ob defec-
tum doctrinae de structura interna Ecclesiae hanc quaestionem nimis difficilem 
habere debebat. 1 5 Etsi verum sit, ultimis saeculis auctores magni nominis 
(e. g. Wernz) iurisdictionem episcopalem derivare directe ab ipso Romano Ponti­
fice, haec diíficultas facile solvitur. Laudati auctores non potuerunt cognoscere 
evolutionem historicam quoad conferendum officium episcopale. Praesertim igno-
rabant ipsam praxim et conceptionem Ecclesiae primo millennio. Haec demum ex 
studiis historiéis ultimis decenniis nota facta sunt. 3. Argumentum etiam spe-
culativum evolvi et brevitatis causa folio adnexo secretariatui generali trado. 
1 6 v. 8 ss. 

Animadversiones additae: 
Argumentum speculativum. Ius (subiectivum) duabus essentialibus partibus 

componitur: a) ipsa facultas agendi vel habendi, quae esse spirituale seu intentio-
nale constituit (substantia iuris, structura interna); b) structura externa, qua ipsa 
facultas ad extra efficax esse potest seu talis facultas in vita sociali ponitur. 

Non potest societas tangi ipsam substantiam iuris, quia qua spiritualis ab 
extra affici nequit. Potest Status respective Ecclesia infra propriam competen-
tiam afficere structuram externam iuris, quia Status et Ecclesiae est ordinare 
(coordinare) exercitium iuris. Potestas socialis igitur versatur circa exercitium iu-
rium. Ius de se rite constitutum attamen legitime non recognitum exerceri nequit, 
quia caret debita structura externa; hinc ipsi déficit pars essentialis, ita ut ex 
toto (quamvis quoad substantiam habeatur) constitutum non sit, necnon efficaci-
tate careat. 

Haec sunt applicanda ad potestatem episcopalem: Consecratio episcopalis qua 
talis non sufficit, ut consecratus potestatem episcopalem valide exercere possit, 
quia consecratione non efficitur communio cum aliis episcopis, non peragitur in­
corporado consecrati in hierarchia Ecclesiae. Deficiente tali incorporatione po­
testas episcopalis quoad substantiam quidem habetur ex consecratione, attamen 
ipsa caret structura externa debita, ita ut potestas efficax non sit ex defectu talis 
elementi essentialis et consequenter valide exerceri non possit. 

Incorporatio episcopi in hierarchia Ecclesiae haberi non potest, quin in ipsa 
(directe vel indirecte) Romanus Pontifex partem habeat. Deficiente igitur recogni-
tione episcopi consecrati per Romanum Pontificem episcopus valide, id est effi-
caciter, potestatem episcopalem (iurisdictionis) exercere non potest. 

Hac conceptione tota evolutio histórica quoad collationem officii episcopalis 
explicatur: «Exsecutio » potestatis, quae primo millennio habebatur per ordi-
nationem pro determinata Ecclesia, nunc per missionem canonicam seu institutio-
nem canonicam ex parte Romani Pontificis habetur. Exsecutione respective mis­
sione canónica structura externa potestatis episcopalis habetur, ipsa potestas 
quoad substantiam confertur consecratione. E contra supposita sententia iurisdic­
tionem episcopalem quoad substantiam haberi demum per missionem canonicam 
praxis Ecclesiae primo millennio explicari non potest. 

Ñeque obstant sententiae hic propositae dispositiones iuris vigentis; omnes 

enim dispositiones canonicae, quae de concessione potestatis iurisdictionis episcopa­
lis agunt, bene explicantur eo, quod conceditur exercitium validum potestatis in con­
secratione receptae. (Nisi agatur de facultatibus, quae ad officium episcopale iure 
divino non pertinent, sed a Romano Pontifice sunt concedendae). Simili modo 
explicantur textus in documentis Pontificiis, e. g. si in Encyclica Mystici Corporis 
Christi Pius XI I dicit iurisdictionem episcopalem advenire episcopos a Romano 
Pontifice. 

Quod attinet difficultatem iurisdictionem papalem et episcopalem haberi posse 
antecedenter ad consecrationem episcopalem, respondendum est: Talis thesis se 
evolvere potuit demum habita distinctione reflexa inter potestatem ordinis et 
iurisdictionis. Pro Ecclesia primi millennii impossibile fuit concipere potestatem 
episcopalem sacramentaliter non collatam. Ita e. g. Romani Pontífices usque ad 
al tum médium aevum non ponebant ullum actum gubernii ante consecrationem; 
tempore ab electione ad consecrationem perduravit régimen temporis Sedis va-
cantis. Hinc dicendum est: ex conditione, quae est per accidens, structura 
officii explicari nequit. Aliis verbis: episcopus nondum consecratus non est 
sensu pleno episcopus. Si potestatem habet, haec non est potestas episcopalis 
plene constituía, scilicet sacramentaliter collata et fundata necnon qua talis in 
Ecclesia incorporata. Romanus Pontifex ipsa electione et acceptatione a Deo ac­
cipit Ecclesiam gubernandam; quamdiu autem consecratus non est, plene non est 
constitutus episcopus. (Ita diaconus in Romanum Pontificem electus non posset 
absolvere sacramentaliter). 

6 

EXC.MUS P. D. IOSEPH M. CIRARDA LACHIONDO 
Episcopus tit. Drusilianensis, aux. Hispalensis 

Venerabiles Patres, 

Loquar etiam de n. 14 huius cap. II; et loquor nomine 16 episco­
porum Hispaniae.1 

Placet doctrina proposita in schemate...2 Et ex toto corde adhaesio-
nem damus 3 iis quae ab exc.mo ac rev.mo D. Aemilio Guerry, arch. Ca-
meracensi, dicta sunt in aula conciliari dum extolleret momentum prae-
dictae sacramentalitatis tum pro theologia de sacerdotio evolvenda, tum 
pro clariore intellectione sollicitudinis qua ex ofEcio tenentur omnes 
episcopi pro universa Ecclesia et quidem ratione saltem priori quam illa 
alia quae oritur ex muñere particulari unicuique commisso. 

Unus tantum exc.mus Pater, mihi quidem carissimus,* dubium in 
aula exposuit circa doctrinam de sacramentalitate episcopatus, eo má­
xime innixus quod multi fuerunt medii aevi theologi eam negantes. Et 
intendebam proponere argumenta pro tali sacramentalitate quae tamen 
heri optime proposita fuerunt ab exc.mo ac rev.mo D. Urtasun, ep. Ave-
nionensi. Hac de causa, omittam. Et hoc tantum dicere voló:5 

Tria ...6 emendanda existimamus 7 in prima paragrapho huius n. 14 ...8 

ad maiorem eius perfectionem: 
1. Textus primae epistolae Petri, cap. 2, v. 25, non videtur citan-

dus, iuxta ea quae ab em.mo card. Bea iam proposita fuerunt? Loquitur 
enim 1 0 de Christo Domino, Episcopo certe 1 1 animarum nostrarum. Ver­
bum autem « episcopus » relate ad Christum adhibetur in textu sensu 
omnino diverso ab illo alio 1 2 quem habet vox relate ad praepositos Ec­
clesiae. 

2. Asseritur in schemate arctum vinculum a Domino institutum esse 
inter potestatem sanctificandi et illas alias authentice docendi et guber-
nandi, sed proh dolor, nonnisi de prima dicitur in sacramento Ordinis 
conferri. Unde uno eodemque tractu et separan tur et coniunguntur hae 
tres potestates. Quod minus placet, cum consecratio episcopalis radix 
veré sacramentalis sit eorum omnium quibus episcopus indiget ad suum 
munus episcopale perfecte obeundum, et hoc 1 3 fortasse clariori modo 14 

asserebatur in primo schemate constitutionis de Ecclesia ...15; et hinc 
toto ex corde adhaereo iis, quae a meo praedecessore immediato dicta 
fuerunt }b 

3. Dum sermo fit de charactere sacramentali quo episcopus orna-
tur, notandum videtur doctrinam theologicam de charactere adhuc im-
maturam et insufficientem permanere. Omnia quae cum charactere epi­
scopali unita asseruntur in schemate circa inamissibilitatem episcopatus 
et eius essentialem superioritatem supra presbyteros vi sacramenti ipsius" 
vera esse existimamus}* Cum autem non desint theologi affirmantes sa-
cramentalitatem episcopatus, impressionem tamen characteris novi19 

vel negantes, vel diversa 2 0 ratione explicantes, docenda esse existimamus 21 

a Concilio sacramentalitas consecrationis episcopalis, quin de charactere 
nihil prorsus dicatur. 

Et hinc aliqua emendanda secretariae mittam22 Dixi. 

In textu scripto tradito: 1 deest. 2 circa sacramentalitatem episcopatus. 
3 adhaereo. 4 Exc.mus ac rev.mus D. Raphael García, arch. Granatensis in 
Hispania. 5 Quae quidem ratio potius argumentum quam dificultas mihi 
videtur. Sacramentalitas consecrationis episcopalis iam ab initio suos habuit pa­
tronos, sed inde a Concilio Tridentino in dies communior evasit, ita ut hodie, 
praesertim post documenta Leonis X I I I (Apostolicae curae, 13 sept. 1896) et 
Pii XI I (Sacramentum Ordinis, 30 nov. 1947), omnino communissima veré dici 
potest. Commentaria omnia, privata certe, theologorum omni ex natione, quae 
circa schema constitutionis dogmaticae sunt exarata, ipsam unanimiter tenent. Et 
si non defuerunt decursu temporum theologi sacramentalitatem negantes, nostris 
temporibus ita paucissimi sunt, ut clarior appareat ceterorum unanimitas. Nec 
alia ex parte argumenta quae aíferuntur, ullam vim habere nobis videntur. Argui-

tur enim ex perfecta relatione ad Eucharistiam quam habet presbyteratus, quin 
locus sit pro superiore gradu in sacramento Ordinis. In hac autem ratione dúo 
magni ponderis obliviscuntur: 1, in sacramento Ordinis, praeter potestatem circa 
Eucharistiam, aliae etiam conferuntur potestates circa Corpus Christi mysticum 
tam in muñere sanctificandi quam docendi et pascendi; 2. immo et quoad ipsam 
Eucharistiam presbyter non habet potestatem ex officio ipsam perpetuandi per 
novas ordinationes. Nec ignoramus quaedam esse documenta Romanorum Ponti-
ficum, quibus Bonifacius IX, Martinus V et Innocentius V I I I quibusdam abba-
tibus, certe presbyteris, potestatem ordinandi contulerunt. Sed, quidquid sit de 
valore histórico praedictorum documentorum, nihil evincunt, cum tales paucis-
simae concessiones perfectam habeant explicationem in actuali theologia de sacra-
mentalitate episcopatus. Dum e contra universalis et constans locutio librorum 
liturgicorum in formulis consecrationis episcopalis, necnon praxis continua non 
reducendi episcopos ad gradum presbyteralem (cum contrarium tot tantosque 
dolores Ecclesiae vitare potuisset), indubie commonstrant sacramentalitatem epi­
scopatus. Placet, repetam, doctrina schematis. 6 tamen. 7 existimo. 
8 cap. I I . 9 deest. 1 0 deest. 1 1 deest. 1 2 deest. 1 3 quod. 1 4 ra­
tione. 1 5 cap. IV, pag. 23, linn. 1-3. 1 6 deest. 1 7 deest. 1 8 existimo. 
1 9 deest. 2 0 diversissima. 2 1 esset. 2 2 Hinc prima paragraphus n. 14 sic 
esset emendanda nostro humili iudicio: 

Lin. 8: Dominus Iesus, ut episcopi veri pastores suae gregis esse possint, 
arcto vinculo coniunctas voluit potestatem authentice docendi et gubernandi et 
sanctificandi in Ecclesia, easque in sacramento Ordinis per sacram collationem sum­
mi gradus sacerdotii simul omnes tribuit. Ita episcopalis consecrado... 

Lin. 21 : ...sacramenti Ordinis. Proinde sacra Synodus declarat episcopos, 
etiam vi sacramenti, superiores esse presbyteris, ita ut episcopus ordinatus nun-
quam simplex sacerdos vel laicus rursus fieri possit. 

7 

E X C M U S P. D. HENRICUS NICODEMO 
Archiepiscopus Barensis 

Venerabiles Patres, 

Cap. I I schematis constitutionis dogmaticae de Ecclesia, cuius discep-
tatio iam ad finem properat, haud dubie, uti ex disceptatione ipsa usque 
adhuc habita clare apparuit, punctum céntrale et veluti nevralgicum 
totius schematis dicendum est. Ac mérito quidem: agitur enim de con-
stitutione hierarchica Ecclesiae, quae divina ordinatione instituía est, 
uti Tridentinum sanxit et Summi Pontífices Pius VI, in constitutione 
Auctorem fidei...2, et S. Pius X, in decreto S. O. Lamentabili ...3, con-
firmarunt; in specie autem de episcopis, de quibus eadem Tridentina Sy­
nodus declarat « praeter ceteros ecclesiasticos gradus episcopos, qui in 
apostolorum locum successerunt, ad hunc hierarchicum ordinem prae­
cipue pertinere et pósitos a Spiritu Sancto regere Ecclesiam Dei »...4 

At, propter hoc ipsum, máximum exstat nostrae responsabilitatis offi­
cium. Sumus nos profecto in termino nostri conciliaris laboris « ecclesia 
docens », sed in itinere nostro « ecclesia quaerens » potius dici posse-
mus. Quaerendum ergo a nobis est ex divinae revelationis deposito quid 
ulterius hac de re affirmandum veniat, praeter ea quae ab Ecclesiae magi­
sterio iam affirmata et definita sunt. Ulterius, dixi, nempe declarando 
quae nondum declarata sunt vel explicitius declarando quae minus ex-
plicite sunt declarata; nullo modo itaque coarctando aut imminuendo, 
sed semper locupletando. Nam Ecclesia, uti S. Pater Paulus VI ait ini-
tio huius periodi, « mysterium est... ac propterea talis est naturae, quae 
novas semper altioresque suiipsius explorationes admittit ». Ad rem 
nostram autem specificam quod attinet ipse Summus Pontifex ad di-
sceptandum et ideo ad quaerendum « magna spe et sincera fiducia » 
— sunt eius augusta verba — nos omnes invitat. 

Quid igitur nobis Sacra Scriptura dicat, quid e traditione eruatur 
circa apostólos et apostolorum successores horumque muñera in Ec­
clesia; quid potissimum de collegio apostolorum et de collegio episco­
pali ibidem habeatur venit quaerendum. Responsiones vero nobis quae-
rentibus omnino certae esse debent, cum evidens sit omnes affirmationes 
alicuius constitutionis dogmaticae solida et inconcussa probatione ful-
ciri deberé. 

Enimvero negari nequit non semper ómnibus quaerentibus patere 
ea quae, e contra, ab aliquibus uti certa asseruntur, ita ut propterea 
non paucae et nequáquam spernendae in animo multorum exurgant per-
plexitates, quae minime sunt, ut quis putare posset, simplices anxietates, 
ne roborando munus episcopale primatus Summi Pontificis detrectetur. 

Patet sane episcoporum collegium — et hic collegium uti factum 
consideramus quin de nomine quaestionem instituamus — utpote quod 
apostolorum collegio successit divina volúntate esse constitutum; e con­
trario non eodem modo patet episcoporum collegialitas uti ab aliquibus 
praesentatur. Nam saepe saepius ea quae de collegialitate dicuntur sub-
tili laborant ambiguitate iuridicum ordinem cum theologico commutante. 

Reapse, theologice loquendo, episcoporum collegium, propria omni-
moda fungens potestate eidem a Christo Domino concredita, habetur 
tantum in Concilio Oecumenico — uti constans praxis Ecclesiae testa-
tur, etsi aliqua difficultas oriri possit ex facto quod ad Concilium vo-
cantur etiam non episcopi — ubi pro universa Ecclesia expeditur ma­
gisterium extraordinarium una cum iurisdictione, ita ut veritates defi-
nitae eo ipso in leges vertantur, et leges ipsae condantur; necnon, quodam­
modo tamen, per ordinarium magisterium, de quo ultimo profundiores 
explorationes desiderantur. 

Procul dubio plurimis quidem aliis modis episcoporum collegiali-
tate Summus Pontifex frui potest relate ad universae Ecclesiae régi­
men et hoc, pro temporum circumstantiis, et opportunum potest digno-
sci; at huiusmodi formae ab ordine theologico exulant, cum ordinem 
iuridicum respiciant, et ideo plenitudinem potestatis episcoporum colle­
gio commissam minime secumferunt. 

Ceterum vocabula ipsa « collegium » et « collegialitas » patenter 
diversam designant significationem. 

Haec dico non ad quomodocumque negandum, sed, uti minus pe­
ritas, ad obiectivas difficultates peritioribus proponendas ut accuratior 
sit investigatio et securior responsio. 

Schema ipsum ad hanc investigationem fructuose peragendam nos 
vocavit et vocat, validum adiumentum praestans. Quod quidem intel-
lectu aperto et animo sereno nos omnes agere intendimus ita ut post 
sedulam investigationem plenam veritatem docere possimus. Dixi. 

In textu scripto tradito: 1 (sess. XXII I , cap. IV) . 2 (D. 1502, 2502) . 
3 (D. 2054, 3454). 4 {Act. 20, 28. — Sess. XXII I , cap. IV) . 

8 

EXC.MUS P. D. PAULUS GOUYON 
Archiepiscopus tit. Vessinuntinus, coad. Rhedonensis 

Venerabiles Fratres, 
Duae illae veritates: primatus Romani Pontificis et collegialitas epi­

scopalis, ex ipsis primordiis historiae simul exoriri videntur. Deinde 
eodem modo progrediuntur in lumine saeculorum, ita ut si de una discu-
titur, pariter et de altera quaestio ponitur. Hoc saltem verum est de 
periodo de qua hic agitur, i. e. de traditione Ecclesiae in secundo et 
tertio saeculis, in relatione cum art. 13 et 16 cap. II.1 

His praemissis, tria genera factorum considerabimus, quae in prae-
dicta periodo inveniuntur: 

1. Litterae, quas episcopi ...2 ad christifideles et ad Ecclesias a se 
longe dissitas scripserunt. 

2. Conventus locales episcoporum in eadem periodo, quasi prae-
vius.3, 

3. Character collegialis consecrationum episcoporum. 
1. Litterae antiquorum episcoporum. Sicut Paulus christifidelibus 

Urbis Romae scribebat, priusquam illos oraliter Evangelium docuerit, 
nullis ei ius illud abnegantibus, et minime omnium ipso Petro, qui e 

contra eum propterea laudat in sua secunda epistula ...4, ita nemo Igna-
tium Antiochenum in fine saec. i de eo vituperat, quod ecclesiis in 
Asia consilia impertitur, et suo iuniori fratri in episcopatu, Polycarpo 
Smyrnensi, animum paterne auget. 

Pariter scribit Ignatius et ipsis Romanis, attamen cum quadam so-
lemnitate et reverentia insueta. 

Etiam Polycarpus, in medio saec. u, ad christifideles Philippenses 
epistulas mandat. 

Aliquot annos postea Dionysius Corinthius septem ecclesiis in Asia 
exhortationes mittit. 

Omnes illi autem hoc faciunt, non civilitatis causa, sed ut lectores 
suos moneant, vel ad vigilantiam inducant, et non raro quia et ipsi 
lectores consilium rogaverunt. 

Quomodo autem hic modus agendi intelligendus esset si auctores 
epistularum non sibi conscii fuissent responsabilitatis, quam condivide-
bant cum episcopis illarum ecclesiarum? 

Eodem tempore Clemens Romanus fidéles Corinthios adloquebatur, 
et vocabulis utebatur quae auctoritatem specialem indicant; ex hoc rite 
deducitur argumentum pro existentia potestatis in suo genere plene illi-
mitatae. 

2 . Primi conventus locales. Iam vertente saec. 11, episcopi in unum 
conveniunt et concilia localia celebrant. Pontifici Romano Victori sane 
tribuenda sunt illa prima concilia, ad quaestionem sic dictam « pascha-
lem » dirimendam. Episcopi argumentum hoc pertractant, non solum 
Ephesi cum Polycrate, sed etiam ubique in universo mundo christiano. 
Ut controversia non ad acerrimum conflictum deveniat, aliqui episcopi, 
v. g. Irenaeus Lugdunensis, Romanum Pontificem interpellant5 et ita 
eius auctoritatem agnoscunt. Traditio particularis uniuscuiusque Eccle­
siae ab episcopis collegialiter procedentibus, vel iudicatur vel impugna-
tur vel defenditur. Postea concilia regionalia habentur per decursum 
totius saec. ni, v. g. in civitatibus Carthaginis, Iconii et Alexandriae. 
Postquam persecutiones finem susceperunt, conventus episcoporum cre-
brius celebrabantur, et imprimís conventus ille splendidus, cui Roma­
nus Pontifex per proprios Legatos praefuit; id est Concilium Oecumeni­
cum Nicaenum. 

Si episcopi sic vocantur ad omnes quaestiones pertractandas, etiam 
illas quae propriam cuiusque ecclesiam non directe respiciunt, sed ad 
totam nationem vel ad universalem Ecclesiam sese referunt, et si nun-
quam contestata fuit eorum competentia in hoc modo agendi, quis non 
videt rationem in hoc sistere, quod omnes in solidum, et sub Romani 
Pontificis capite, « sollicitudinem omnium ecclesiarum » portabant? 

3. Character collegialis consecrationum episcoporum. Iam ab anti-
quissimis temporibus consecrationes episcopales non ab uno, sed a plu-
ribus episcopis celebrabantur. 

Initio saec. ni traditio apostólica Hippolyti hoc explicite attestatur...6 

Pariter 7 in suo can. 4 Concilium Nicaenum has adhuc distinctiores 
praescriptiones habet: « Episcopum con venit máxime quidem ab óm­
nibus qui sunt in provincia episcopis ordinari. Si hoc difficile fuerit, mo-
dis ómnibus tamen tribus in idipsum convenientibus, et absentibus epi­
scopis pariter decernentibus et per scripta consentientibus ». Numerus 
ergo requiritur, non solemnitatis causa, sed quia novus episcopus in 
collegium ingreditur.. .8 

Huic autem regulae nulla fit exceptio. In usu est iam ab initio 
omnium liturgiarum, quamvis diversa sit habitudo pro impositione ma-
nuum. Quinimmo, ipse Romanus Pontifex, per plura saecula, hanc re­
gulam secutus est quando consecrabat episcopos. Si deinde solus ritum 
adimplevit, hoc explicatur quia in sua persona omne corpus episcopale 
authentice repraesentabatur. Usus modernus aliunde ad ritum antiquum 
reversus est...9 

Talia facta antiquitatem notionis collegialitatis clare probare viden­
tur. Ideo non mirum est quod sancti Patres eam exprimunt. Textus no­
stri schematis typicas citationes affert, pag. 37, nota 28: ordo episcopo­
rum apud Tertullianum ...10, corpus episcopale, collegium episcopale 
apud Cyprianum et Optatum. « Si pastores multi sumus, unum tamen 
gregem pascimus... et oves universas coiligere et fovere debemus », ait 
Cyprianus. 

Concludimus ergo quod collegialitas episcopalis, quae fundamentum 
habet in ipsa Scriptura, immediate post mortem apostolorum facta est 
praxis vivens in Ecclesia, eodem modo ac primatus pontificalis, a quo 
separan non potest. 

Ex altera parte sic loquitur Sanctus Pater in oratione inaugurali no­
strae sessionis: « Huc, circa Nos, qui, licet postremi tempore et meritis 
in Petri apostoli successimus locum, cum eo tamen eamdem auctorita­
tem et munus obtinemus, vos, venerabiles Fratres, convenistis, qui et 
ipsi apostoli estis, et a collegio apostólico originem ducitis eiusque estis 
veri heredes ». Dixi. 

In textu scripto tradito: 1 deest. 2 magni nominis. 3 qui quasi prae-
ludium fuerunt primi Concilii Oecumenici Nicaeni. 4 (3, 5). 5 ad Romanum 
Pontificem recurrunt. 6 « Quique cum nominatus fuerit... conveniet populus 
una cum presbyteris et his qui praesentes fuerint episcopis... Consentientibus óm­
nibus imponant super eum manus » [La Tradition apostolique, éd. Botte, Paris, 

Cerf 1946, pp. 26-27). Huius textus variae versiones factae sunt in diversas lin-
guas et magnum influxum habuit, speciatim in civitate Alexandriae. 7 deest. 
8 illorum episcoporum cum quibus aequalia iura et officia obtinebit. 9 Omnes 
norunt quomodo post determinationes a Pió XI I proclamatas episcopi qui in con­
secratione partes habent, non tanquam « assistentes » nominandi sunt (ut factum 
est tardiori tempore, a fine saec. xiu), sed veré « con-consecratores ». 1 0 cuius 
sensus bene distinguitur. 

9 

EXC.MUS P. D. IACOBUS FLORES MARTIN 
Episcopus Barbastrensis 

Venerabiles Patres, dilectissimi Observatores et Auditores, 

Ad cap. I I huius schematis de Ecclesia, quod tanti momenti est et 
nos premit, aliquot vellem observationes addere. 

1. Et primo quidem, ad n. 11 addantur aliqua verba. Non enim 
omnino bonum videtur tantummodo iura sua christianis fidelibus decla­
rare sed insimul etiam obligationes; et superioribus non solum obliga-
tiones sed et iura. Sic dicerem ad lin. 5: « Quicumque e populo Dei sunt 
eo ipso plena dignitate hominis christiani gaudent et divinae consortes 
facti naturae debent sancta conversatione vivere et praepositis Eccle­
siae reverentiam et oboedientiam exhibere tamquam Christo; qui vero 
ut ministri potestate pollent, sciant eam potestatem regendi, docendi et 
sanctificandi accipere in servitium fidelium et non in suam utilitatem 
ut et Christus ». 

Necessarium videtur animadvertere auctoritatem in Ecclesia, sicut 
in quavis societate, non esse servitium, sed potestatem, attamen semper 
in servitium aliorum. Debemus omnes nos impenderé et superimpendere 
pro animabus, debemus animas quaerere et super humeros nostros por­
tare, debemus ministrare et non ministran, debemus etiam lavare pedes 
aliorum, sed auctoritas est potestas a Deo data et debemus etiam apo­
stoli praeceptum in memoriam revocare: « Oboedite praepositis vestris 
et subiacete eis, sicut Christo ». 

2. De episcoporum muñere docendi, n. 19, posset etiam ampliori 
modo statui modos qui videantur hodie magis pastorales, pro docendo 
per se et per instrumenta communicationis quae adhiberi possunt. Non 
solum ergo in ecclesia, in ephemeride ofhciali dioecesana, per litteras 
pastorales, sed etiam adhibendo, ut cathedram, radiophonicas allocu-
tiones, televisionem, folia, catecheses, praedicationes, ipsam homiliam 
frequenter ad populum; et non credo esse abs re, si addatur illa moni-

tio post lin. 29 in pag. 30, quod consonaret verbis n. 17 positis de com­
paratione ad Summum Pontificem. 

Sicut Romanus Pontifex, ut Successor Petri, est unitatis tum epi­
scoporum tum multitudinis principium et visibile fundamentum, ita 
episcopi singuli principium et centrum sunt unitatis in suis Ecclesiis 
particularibus et in illis potestatem habent, et obligationem docendi et 
ab erroribus oves suas defendendi et avertendi, curando ut semper uni­
tatem magnam retineant cum aliis ecclesiis et episcopis, et speciatim 
cum finitimis, et cum Romano Pontifice, ut unitas doctrinae appareat. 

Fideles ergo, credo esse addendum, monemus de obligatione sua 
ipsos audiendi et ab illis doctrinam de fide et moribus accipiendi. 

Debita ergo proportione servata, fideles et sacerdotes tenentur 
etiam reverenter amplecti doctrinam, quam legitimi Ecclesiarum pasto­
res proponunt. 

De collegialitate autem hoc mihi videtur dicendum: quaestio quae 
subest nostris disputationibus mihi videtur esse haec: num possit obli­
gan Romanus Pontifex ad habendum consilium aliquod permanens epi­
scoporum, funda tum in iure aliquo divino? 

Aliqui enim videntur velle imponere aliquod collegium, aliqui alii 
timent quod videatur tale quid nos velle. Certe, fuisse collegium aposto­
lorum, nemo dubitat; egisse pluries collegialiter, nemo negat; egisse sem­
per collegialiter, non video; etiam quando unusquisque erat in omni 
térra ubi exivit sonus eorum, vehementer dubito: erant omnes uniti 
certo, erant omnes conscientia plena se omnes ab uno Christo procederé, 
in uno Christo Ecclesiam efformare unam, ipso summo angulari lapide 
Christo Iesu. Haec unió et communi o sacrosancta intangibilis erat et 
omnes debebant quaerere et per totum orbem quaerebatur haec unitas 
sancta in Christo. Haec ratio unitatis, « ut omnes unum sint ... ut credat 
mundus quia tu me misisti », haec videtur ratio fundamentalis et aeterna 
in ómnibus. Ecclesia est una, fundata a Christo et propagata ut una et 
vivere debet ut una, et haec est ratio ultima communionis ecclesiasticae 
et ideo communio et communicatio in sacris in Eucharistia. Una Ecclesia 
cum Petro accipit mandatum etiam: « Euntes in mundum universum, 
praedicate Evangelium omni creaturae »; ideo solidarie omnes accipi-
mus cum Papa, cum ómnibus apostolis hanc missionem universalem. 

Quomodo autem apostoli et Ecclesia, et deinde per saecula episcopi, 
hanc unionem manifestaverint et exercuerint, hoc nobis quaerendum 
est. Omnes episcopi semper, in omni loco, in omni circumstantia... Igitur 
videtur nobis quaerendum aliqua linea dogmática, linea pastoralis anti­
qua, linea pastoralis hodierna. (Aliqua relinquam...). 

30 

Linea pastoralis: unió et cooperario manifestata fuit perpetuo, per 
patriarchatus in oriente, per provincias in occidente, per concilia gene-
ratim provincialia, dein per concilia oecumenica; aliquando fuit actio 
collegialis inter episcopos, semper fuit unitas, semper; dein per recur-
sus etiam ad alios episcopos, ad Romanum Pontificem, per litteras, per 
responsa scripta... Semper etiam actione collegiali? Non credo; semper 
unitas tamen per communionem. 

Quomodo nunc Ecclesiam gubernat Romanus Pontifex? Quomodo 
gubernantur particulares Ecclesiae? Per Curiam Romanam, per nun-
tios apostólicos, per conferentias episcopales vel metropolitanas; sed 
omnia haec sunt iuris humani, non divini. 

Multa adhuc, credo, hac in re maturanda sunt. Quod vero magis in-
terest in hoc Concilio, non dogmático sed pastorali, quod a nobis quae-
sivit Summus Pontifex est ut offeramus ei fructum studiorum, ut « uni-
versale munus (suum), quamvis a Christo instructum sit plenitudine et 
iusta virtute potestatis, quam quidem scitis — ait Ipse — poterit tamen 
auxilii et praesidii maiores vires sibi adiungere, si dilecti et venerabiles 
fratres in episcopatu, modis et rationibus opportune statuendis, Nobis 
validiorem et suscepti oneris magis consciam praestabunt... operam ». 

Oportet ergo ut Romano Pontifici offeratur médium quod melius óm­
nibus videatur pro Ecclesiae vita, pro eius efficacitate, pro nostra abso­
luta Christo fidelitate (erunt consilia internationalia efficacia, ut pro 
missionibus; erit consilium episcoporum internationale; erit nova Curia 
internationalis; erunt...), quod melius appareat pro bono animarum, 
pro bono totius Ecclesiae et quo melius episcoporum unió obtineatur, ut 
clare appareat omnes nos unum esse « ut cognoscat mundus quia tu me 
misisti ». 

Conclusio, ergo. Ut, manente schemate in rebus essentialibus, clarius 
et distinctius statuatur doctrina dogmática certa: fundamentum unita­
tis et communionis fidei, sacramentorum, regiminis et apostolatus uni­
versalis, et deinde delineamenta organizationis iuris humani, quae Summo 
Pontifici videatur melius pro efficacitate apostolatus hodierni in tota 
Ecclesia. 

Faxit Deus ut omnes nos unanimiter perseverantes in oratione cum 
Maria, Matre Iesu et Matre nostra, accipiamus Spiritum Sanctum et reno-
vemus faciem terrae! Dixi. 

Textus scripto traditus: 
Gaudio non parvo perfusi ex unitate et caritate quae evidenter diffusa est 

in cordibus nostris per inhabitantem Spiritum Sanctum qui datus est nobis, aliqua 
dicere vellem ad cap. I I , quod magna fecunditate donetur. 

Et primo quidem ad n. 11, lin. 6: Mihi videtur non sufficere iura sua chri-
stianis declarare sed insimul etiam obligationes, e contra in linea sequen ti aucto-
ritatibus edicere non solum obligationes sed et iura: sic dicerem: « Quicumque 
e populo Dei sunt eo ipso plena dignitate hominis christiani gaudent et divinae 
consortes facti naturae debent sancta conversatione vivere et obedientiam in Ec­
clesia superioribus ostendere et reverentiam tamquam Christo; qui vero ut mi­
nistri potestate pollent, tam docendi, quam regendi et sanctificandi illam accipere 
in servitium fidelium et non in suam utilitatem. Necessarium videtur animad-
vertere auctoritatem in Ecclesia, sicut in quavis societate non esse servitium, sed 
potestatem, attamen semper in servitium aliorum. Licet quantum possimus debea-
mus nos obligare ad servitium, ad humilitatem, ad lavandos pedes aliorum, ad 
quaerendas animas, et illas super humeros nostros portandas, tamen idearum cla-
ritas, hodie praesertim est necessaria: Potestas non est nisi a Deo, non est nisi 
ad bonum aliorum, attamen est vera potestas et subditi debent illam vereri et 
obsequi. 

De aliis quae circa collegialitatem dicta vel dicenda sunt: collegialitatem ad-
esse in episcopatu clarissimum est tam theoretice, quam in praxi omnium saecu-
lorum. 

Clarum videtur collegium apostolorum. Clarum etiam apparet ex verbis 
et missione Christi, quae ex historia totius Novi Testamenti verifican in episco­
pis: illos succedere apostolis, qui durare non poterant, nec per totum orbem 
terrarum poterant iré ut et successores haberent in tempore, et particulares de-
terminatas portiones gregis universalis haberent. 

Ut melius concipiatur hic venit in médium ratio unitatis totius Ecclesiae, 
quae sicut ab uno Christo fundata est una, sic per Christum propagatur ut una, 
et vivit una, totaliter. Igitur omnia in unitatem melius reducuntur per hanc col­
legialitatis unionem. At semper cum capite et sub capite. Corpus non est sine 
capite, nec caput est sine corpore. Romanus Pontifex debet esse alicuius Supre-
mus Pastor. Ipse debet esse unum cum ómnibus episcopis. Est unum cum ómni­
bus nobis. Veritas ergo collegialitatis splendidiorem facit unitatem Ecclesiae. Quae 
cum indefectibilis sit nobis dat certitudinem praesentiae Christi. Tune possumus 
dicere Romanum Pontificem non posse deficere quia deficeret Christus ipse. 

Tune optime intelligitur Petrum habere primatum verae iurisdictionis in om­
nem Ecclesiam, in fideles et pastores, definitiones suas esse ex sese irreformabiles, 
et non ex consensu Ecclesiae; non quod admittamus ecclesiae consensum deesse 
posse; sed quod Romanus Pontifex non debet consultationes faceré, non debet 
responsa habere scripto vel ore, non debet Concilium convocare... sed quod neces­
sario habebit semper hunc consensum, secus Romanus Pontifex non definiet ali-
quam veritatem, vel id quod definit ab Ecclesia acceptabitur statim. 

Collegialitas est solidalis participatio ab ómnibus episcopis in muñere regendi, 
docendi, sanctificandi plene; hoc accipitur consecratione qua aliquis particeps fit 
missionis Christi in Ecclesia: Sicut misit me Pater et ego mitto vos: docete omnes 
gentes... Hoc modo fit ut fiat participatio totius corpus episcopalis in vita totius 
ecclesiae, cum muñere regendi, docendi et sanctificandi omnem Ecclesiam, omnes 
animas, omnes regiones, cum Romano Pontifice et sub Romano Pontifice, sed uniti 
ad eum sumus etiam nos responsabiles. Non aufert a nobis responsabilitatem sed 
auget, dat, elevat, et ideo quia ut ait Paulus V I habemus perspectum illud vincu­
lum, " quo nos cum Iesu Christo coniungimur, pro haec vivens ac sancta Ecclesia, 

hoc est nos, copulatur cum Christo, a quo procedimus, per quem vivimus, et ad 
quem tendimus. Non alio lumine praesens hic consessus fulgeat nisi Christo qui est 
lux mundi; non aliam veritatem quaerant animi nostri, nisi verba Domini, qui 
unus est magister noster; nihil aliud studeamus nisi eius praeceptis prorsus fideli 
obsequio obtemperare ". 

Hoc collegium, hanc unitatem Ecclesiae voluit Christus fundare supra firmam 
petram, Petra autem prima est Christus, sed Petra etiam est Petrus, ergo Vica-
rius Christi et nos una cum Petro, sumus etiam fundamentum totius ecclesiae et 
totius boni in Ecclesia universa. 

Participare ratione episcopatus in vita totius Ecclesiae certissimum etiam hac 
ratione videtur, pulcherrimumque est. Et iam praegustamus in ipsa aula: « quam 
bonum et quam iucundum habitare fratres in unum ». 

Igitur cum debeamus pro tota Ecclesia impendí et superimpendi in unione cum 
Romano Pontifice pro ómnibus rebus et personis Ecclesiae. Nunc sentimus cum 
Ignatio Antiocheno commendantem suam Ecclesiam aliis, tune amore erga eccle­
siam romanara flagrabimus, cum eodem Ignatio patriarca máximo: Ecclesiae dilec­
tae, et illuminatae... quae praesidet in regione romanorum, digna Deo, digna de­
core... Quam multa de Patribus orientis possemus citare... 

Igitur collegialitas cum sit clara, debemus schema probare, emendationes 
tamen aliquae erunt faciendae. 

Sed nunc remanet labor forte maior pro nobis ipsis, de quo fere nihil dictum 
est. Beatissimus Pater edixit ut studium fiat de actuatione huius collegialitatis, 
de reformatione Curiae, de modo iuvandi Ipsum in gubernatione totius Eccle­
siae. Quid faciendum cum ipso et sub ipso? 

Témpora nova forte aliquid novum exigit a nobis. Forte aliquod studium 
proponendum: Ego genérale quid de habendis viribus internationalibus efficacibus 
dicerem: Pro caritate, pro communicationibus, pro mediis diffusionis, pro subve-
niendis ómnibus qui in necessitate versantur, pro realizatione in studiis, in scien-
tia etc. et etiam modum inveniendi quo non nos sed nostri sint ubique praesen­
tes, sed etiam inveniendi oeconomica media ad opera veré catholica... Ad hoc vero 
sufficit? convenit? aliquis coetus specialis qui bis vel ter in anno cum Romano 
Pontifice conveniant, ad modum cuiusdam collegii? 

Pro mea parte vellem nunc aliam emendationem suggerere: n. 21 loquimur 
de muñere regendi episcoporum et in fine dicit: Fideles autem episcopo adhae-
rere debent sicut Ecclesia Christo, et sicut Iesus Christus Patri, ut omnia per uni­
tatem consentiant. 

In n. vero 19 cum agitur de muñere docendi in fine cum de Romani Ponti­
ficis auctoritate loqui tur dicitur etiam « cum non ex cathedra loqui tur... ». De epi­
scopis vero nihil habet. Puto omnino non deberé silere de hac re, hodie praeser­
tim: addi deberet: Debita quidem proportione servata, fideles et sacerdotes te-
nentur etiam reverenter amplecti doctrinam, quam legitimi ecelesiarum pastores et 
doctores suis proponunt. Quamvis enim huiusmodi iudicia infallibilia non sint, 
tamen ab illis dimanant, qui a Spiritu Sancto sunt positi ut christianum popu­
lum in via fidei et morum dirigant et iuxta supernaturalem providentiam tuto 
ad salutem obtinendam perducant. 

Immo facile dicerem ut inter nos episcopos non parvipendamus, multo mi-
nus damnemus aliorum episcoporum in suis dioecesibus dispositionibus, et veli-
mus in aliis regionibus fieri eodem modo ac in nostris, cum ille episcopus proprius 

aliter iudicet agendum. Episcopus est certe iudex in sua dioecesi licet non in­
fallibilis. 

Animadversiones additae: 
Liceat mihi votum meum exprimere circa doctrinam sacerdotii, in qua licet 

tam fundamentalis sit videtur mihi non pauca deesse pro concinna et plena de-
claratione. 

Vellem ante omnia ut sacerdotium Christi, ex quo omne aliud sacerdotium 
derivatur et a quo et significatum et vim accipit et cuius alia omnia non possunt 
esse nisi participationes in maiorem lucem ponatur, claritate plena tam in suis con-
stitutivis, quam in suis effectibus et fructibus. Fiat proinde clara doctrina de sa­
cerdotio. 

Ipse enim Christus est summus, aeternus, unicus sacerdos. Ipse única prin­
cipalis victima. In ipso omnia constant. Ipseque est qui solus potest dicere: Data 
est mihi omnis potestas in cáelo et in térra. 

Omnia alia in Ecclesia sunt omnino participationes sacerdotii Christi: quae 
certe a pluribus multifariam, multisque modis, sive iurisdictionaliter, sive per sa-
cram unctionem et ordinationem, per manuum impositionem recipiuntur. 

Sive per episcopos, sive per presbyteros et alios Sacros Ordines, vel etiam per 
ordines minores, aliqua potestas recipitur. 

Bene determinentur in quibus et quibus rationibus, quo sacramento et qua 
ratione, in confectione victimae, in oblatione, qua populi vel delegatione vel re-
praesentatione. 

Quomodo autem limitetur in presbytero, quomodo plenitudo sit in episco­
pis; quid habent laici, quid eis desit ut semper, licet regale, magnum sacerdotium 
habeant non tamen sicut sacerdotes qui sacramento proprio et speciali Christo 
sacerdoti configurad sunt ut possint consecrare, remitiere peccata in confessione. 

Haec, in hac hora laicorum, clare debemus explicare et in luce sacrae theolo­
giae dogmaticae et pastoralis fundare ut sit per hoc Concilium magnus theolo-
gicus et pastoralis progressus. 

10 

EXC.MUS P. D. CONRADUS DE VITO 
Episcopus Lucknovensis 

Venerabiles Fratres, 

Puto quod valde clara distinctio de diaconatu 1 fieri deberet, nempe 
de diaconatu uti officium permanens in Ecclesia et de diaconatu uti 
officium quod ad modum exceptionis aliquibus selectis laicis confertur. 

1. De diaconatu uti oficium permanens in Ecclesia, aliqui Pa­
tres ...2 praeclare locuti sunt et quidem pro et contra. 

Si tamen mínimo inter Patres, illis quae ipsi dixerunt tam praeclare, 
aliquid addere liceat, vellem quae sequuntur de dispensatione a caeli­
batu adnotare: 

a) Diaconus qui mulierem ducit, talem sponsam habere tenetur, 
quae bonita te et decore clericali excellat, quia domina diaconi erit. 

b) Ideo diaconi uxor decorosas vestes habere tenetur, ornamenta 
quae eius status conveniunt habere deberet, etc. 

c) Filii et filiae diaconi, uti filii clerici deberent educari, aptas 
scholas adire, et postea convenientes professiones obtinere. Immo exem-
plum patris sequendo, tándem matrimonio iungendi sunt.2, 

d) Ideo domus et beneficium diaconale deberent esse tafia, ut cum 
decore clerico debito, diaconus suam alere et servare familiam possit. 

e) Sed uti res nunc se habent, potestne Ecclesia tale onus susti-
nere? Quod si diaconi uxor vanitati indulgeret, tum in modo se gerendi, 
tum in moribus, quae nunc in deliciis sunt, amando, vel si aman tis su-
spicionibus victima esset, vel si filii et speciatim filiae vanitatibus huius 
saeculi indulgerent, possetne diaconus diaconale officium cum fructu 
adimplere? 

Puto quod nemo ex Patribus tale onus Ecclesiae latinae velit im-
ponere. 

2. De oficio diaconatus quod aliquibus ad modum exceptionis con­
cedí potest, in votis multorum est. 

In hoc secundo casu agitur tantum de aliquo distincto viro, 
a) qui ratione bonitatis, zeli apostolici et amore pro Ecclesia 

revera distinguí tur ab aliis; 
b) qui saecularem professionem revera decorosam iam exercet, 

qui v. g. magister, vel medicus, vel praesertim in missionibus catechi-
sta est; 

c) qui ex hac professione sumptus ad vitam sustentandam facile 
obtinet; 

d) cuius familia vita veré christiana et bonitate praeeminet; 
e) qui per exercitium actionis catholicae parochum vel praeser­

tim in missionibus 4 iam cum zelo et alacritate adiuvat. 
Puto quod talis vir, ad modum exceptionis, immo quasi ratione 

praemii, diaconus ordinandus erit. 
Utique ipse cum sua familia remanebit, professionem saecularem 

quam iam habet exercet, suis sumptibus se et familiam sustentat, sed 
tamen diaconus erit, et pro temporis opportunitate, speciatim diebus do­
minicis et festis de praecepto,5 diaconi officium exercet. 

Ideo liceat mihi proponere quod verba quae sequuntur addantur 
pag. 26 lin. 41: « Provideatur tamen quod diaconatus officium vel pro­
fessionem vel status permanens in Ecclesia non evadat, sed tantum ad 
modum exceptionis, et quasi ad modum praemii, aliquibus distinctis vi-
ris conferatur, qui zelo salutis animarum iam excellent, familiam revera 

christianam habent et professionem saecularem decorosam iam exer-
cent ». Dixi. 

In textu scripto tradito: 1 hac in re. 2 inter quos em.mi DD. cardd. Spell-
man, Ruffini, Bacci, etc. 3 erunt. 4 speciatim missionarium. 5 festivis. 

11 

E X C M U S P. D. MARCELLUS LEFEBVRE 
Archiepiscopus tit. Synnadensis in Phrygia, superior generalis C. S. Sp. 

Venerabiles Fratres, 

Loquor nomine aliquorum Patrum quorum nomina trado secretaria-
tui generali, et loquor de nn. 16 et 17. 

Nobis visum est quod si servatur textus cap. I I in n. 16 et n. 17 
uti iacet, finis pastoralis Concilii in gravi periculo ponitur. 

Textus etenim innuit quod membra collegii episcoporum habent ali-
quod ius cogubernationis, sicut dixit aliquis Pater,1 sive cum Summo 
Pontifice in Ecclesia universali, sive cum aliis episcopis in diversis dioe-
cesibus. 

Practice collegialitas exsisteret et per aliquem senatum internatio-
nalem Romae degentem et cum Summo Pontifice Ecclesiam universalem 
gubernantem, et per coetus episcopales nationales habentes vera iura et 
officia in ómnibus dioecesibus unius nationis. 

Unde paulatim substituerentur in Ecclesia regimini personali ab 
individuo pastore, collegia sive internationalia sive nationalia. Nonnulli 
Patres de periculo imminutionis potestatis Summi Pontificis locuti sunt, 
sicut heri magister generalis O. P. et arch. Saragozensis in Hispania2 

et cum eis plene consentimus. Sed nobis videtur quod aliud periculum 
forsan adhuc gravius exsisteret, i. e.: disparitio progressiva et immi-
nens characteris essentialis episcoporum, i. e.: quod sunt « veri pasto­
res qui pascunt et regunt singuli singulos greges sibi assignatos » propria 
et immediata et in ordine suo plena potestate. Etenim sensim sine sensu 
coetus nationales cum eorum commissionibus pascerent et regerent omnes 
greges, ita ut ipsi sacerdotes et fideles haererent inter hos dúos pastores: 
episcopum, qui theoreticam auctoritatem possidet, et coetum cum com­
missionibus, qui de facto exercitium auctoritatis haberet. Multa exem-
pla possemus afierre de angustiis in quibus iam hodie versantur et sa­
cerdotes et fideles et ipsi episcopi. 

Certe Dominus noster voluit fundare Ecclesias particulares super pa-

stores personales; de Pastore tam eloquenter locutus est! Ita etiam uni­
versa traditio Ecclesiae nos docuit, sicut3 tam pulchra liturgia consecra-
tionis episcopalis nobis ostendit. 

Ideo coetus episcopales fundati in collegialitate morali, in fraterna 
caritate, in mutuo auxilio, multum emolumentum afierre possunt et de 
facto attulerunt in apostolatu. Sed si paulatim locum tenent episcopo­
rum, quia fundantur in collegialitate iuridica, máximum damnum afierre 
possunt. 

Ad vitandum hoc periculum translationis munerum Summi Pontificis 
et episcoporum ad collegia, alium textum proponimus pro n. 16 et pro 
n. 17, quem submittimus commissioni conciliari. Dixi. 

In textu scripto tradito: 1 deest. 2 deest. 3 et. 
Nomina Patrum qui in hac emendatione consentiunt: exc.mi DD. Castro 

Mayer, ep. Campos; Johan Pereira, ep. Leiria; Carlos Saboia, ep. Palmas; Aloysio 
Marelin, ep. Caxias; Rupp, ep. Monaco; Ladislao Paz, ep. Corumba; Sigaud, arch. 
Diamantina; Prou, Abbas gen. Congr. Solesmes. 

Novus textus propositus loco textus in pag. 27, par. 16, cap. II. 

N. 16. (De collegio episcopali eiusque Capite). Sicut in evangelio, statuente 
Domino, S. Petrus et alii apostoli collegium aliquod constituunt, in quantum com­
munionem inter se et sub Petro servaverunt, simili ratione, successor Petri, Roma­
nus Pontifex et episcopi successores apostolorum, inter se coniunguntur. 

Sacra Scriptura et traditio Ecclesiae nos docet quod extraordinario modo tan­
tum in Conciliis adunati, apostoli et eorum successores collegialiter egerunt, sub 
ductu Petri et Romanorum Pontificum. Apostoli etenim, personaliter suam mis­
sionem et potestatem suis successoribus transmiserunt sicut et ipsi a Domino no­
stro acceperunt. 

Sacra Synodus in his sacris traditionibus fundatus confirmat: solus Romanus 
Pontifex in Ecclesiam universalem plenam, ordinariam, episcopalem potestatem 
per se habet. Episcopi vero, in apostolorum locum succedentes, tanquam veri pa­
stores, assignatos sibi greges singuli singulos pascunt et regunt propria et imme­
diata et in suo ordine plena potestate. 

Unde etiam episcopi, aliquando, sive omnes sive quidam, Romano Pontifice 
vocante aut comprobante, in verum ac proprium collegium, per modum unius 
agentes, coadunantur, ad res Ecclesiae universalis aut Ecclesiarum particularium 
definiendas et regendas. 

Haec est constans et unanimis traditio Ecclesiae catholicae quam nemo in 
dubium revocare potest. Haec est ineffabilis et mirabilis constitutio Ecclesiae quae 
immutata usque nunc permansit et permansura erit usque in finem saeculorum, 
secundum promissiones Domini. 

Certe suadent conditiones hodierni temporis quod in coetibus frequentiori-
bus episcopi, in caritate Christi unid, cogitationes, desideria, proposita, curas pa­
storales communicent et unitatem quam maximam servent, nunquam tamen im­
minuta potestate Romani Pontificis, ñeque potestate uniuscuiusque episcopi. 



C O N G R E G A T I O G E N E R A L I S XLV1 473 

12 

EXC.MUS P. D. ÁNGELUS TEMIÑO SAIZ 
Episcopus Auriensis 

Em.mi ac rev.mi Patres conciliares, 

Collegialitas prout in schemate habetur dúo inter alia 1 includit ele­
menta: 

a) Sollicitudinem omnium episcoporum erga universam Eccle­
siam; i. e. ad Ecclesiae universalis emolumentum. 

b) Aliquod régimen pastorale episcoporum sub Romano Pontifice 
ad modum cuiusdam collegii erga universam Ecclesiam...2 

De primo elemento non videtur dubitandum. De illo praeclare lo-
cutus est Pius XII in Encyclica Fidei donum..? Praeceptum enim praedi-
candi Evangelium omni creaturae nullo modo ad solos apostólos, sed 
ad successores etiam esse datum intelligendum est, quibus in muñere 
adimplendo suam assistentiam usque ad consummationem saeculi Chri­
stus promisit. 

Nunc autem quaerimus utrum secundum elementum seu régimen 
pastorale ad modum collegii in universam Ecclesiam sit etiam ex apostolis 
ad episcopos transmissum. 

Schema distinguit inter régimen pastorale ordinarium et extraordi-
narium. Primum negat, secundum concedit episcopis...4 Quidam Patres 
conciliares videntur tribuere episcopis ómnibus régimen pastorale ordi­
narium et permanens ex ipsa natura Ecclesiae sub Romano Pontifice 
in omnes fideles. De hoc ultimo loqui vellem, venia vestra. 

Si hoc régimen pastorale in universam Ecclesiam exercendum ad 
modum collegii ex ipsa natura Ecclesiae derivatur, iuris divini et necessa­
rium est dicendum. Proinde cum Romanus Pontifex aliquid docet vel 
praecipit, sine respectu et5 aliquo interventu collegii invalide agit vel 
egit, cum ius divinum non servetur cui subicitur successor Petri. Nemi-
nem fugit gravitas huius consequentiae. De hoc non erat in Ecclesia con-
scientia. Praeterea videtur non posse haec doctrina cum summa et 
suprema potestate ei in Petro concessa. In notissimo loco S. Matthaei, 
cum primatus universalis promittitur, nullus ad alios apostólos respec-
tus ut ad subiectum activum auctoritatis6 assignatur. Pariter, cum in 
S. Ioanne primatus confertur. A Christo separatim ab aliis discipulis 
solus respicitur Petrus, cui plena et universalis confertur potestas. Nullo 
iure possumus nos quidquam addere, quo voluntas Christi plañe mu-
taretur. 

Unde est quod dum Concilium Vaticanum I primatum definit, nihil 
de hac collegialitate dicit, sed potius contrarium docere credendum est. 
Solus Romanus Pontifex praecisione facta ab ómnibus aliis ut subiecto 
activo, potest omnia quae Ecclesiae competunt praecipere vel definiré. 
Scimus, ex historia Concilii, de hac dependentia vel independentia ab 
episcopis directe esse agitatam quaestionem. Propterea verba Concilii 
« eiusmodi Romani Pontificis definitiones ex sese non ex consensu Ec­
clesiae irreformabiles esse », non alium sensum induere possunt praeter 
illum qui ex ipsis verbis et ex historia Concilii eruitur, nempe: definitio­
nes valorem habere independenter a sententiis manifestatis et a mente 
sive fidelium sive episcoporum. Disputationes quae diu habitae sunt de 
duplici subiecto infallibilitatis satis superque confirmant rem? 

Si vero dicatur Romanum Pontificem praecipere vel definiré ut caput 
collegii episcopalis, i. e.8 ut semper et necessario in Papa agente sub-
audiatur corpus episcopale, etiamsi hoc non intendat ñeque respiciat, 
liceat nobis humiliter responderé haec dici nimis gratuito et speciem 
habere lusus verborum ad salvandam theoriam. Quomodo veré collegia-
liter agat, nullo respectu habito nulla dependentia de collegio difficillime 
concipitur. 

Concludendum ergo censemus, sive ex Sacra Scriptura sive ex Con­
cilio Vaticano I satis constare, ut humiliter opinor, Romanum Pontifi­
cem sine dependentia episcoporum, nullo ad illos respectu habito, posse 
definiré et proinde non necessario collegialiter, quod etiam utique 9 effi-
cere potest in conciliis et aliunde™ Inde sequitur quod si desideratur 
quod in futurum collegialiter ordinarie et semper 11 ita agat, quia puta-
tur ita expediré nostris temporibus, ex iure ecclesiastico, non ex divino, 
est expetendum. 

Breves aliquas animadversiones subiungimus ad argumenta quae con­
trarié opponuntur. 

Ut iam apposite in hac ipsa aula dictum est, in apostolis dúo sunt 
distinguenda: munus fundandi Ecclesiam, quod personale et incommu-
nicabile est, et sacerdotium plenum episcopale successoribus transmit-
tendum. 

Iamvero putamus quod12 régimen pastorale collegiale, si perfecte 
apud apostólos 1 3 adest, in universam Ecclesiam ad primum munus per­
sonale pertinere ...14. Primo, quia ...15 vel saltem convenientissimum erat 
facultatem amplissimam in fundatione omnes apostólos possidere; se­
cundo, quia cum omnes gauderent personali infallibilitate, vix aliter co-
gitari potest; tertio, quia cum non essent ecclesiae locales, ministerium 
pastorale fere necessarium 1 6 erat sic exercendum. Unde erant circum-
stantiae extraordinariae quae régimen universale 1 7 exigebant, sicut ex-

traordinarium est hoc régimen in Conciliis, quin ex eo deducatur hoc 
modo esse agendum...18 

Liceat etiam asserere testimonia quibus aílirmatur apostólos esse 
fundamentum Ecclesiae vel quid simile, rem non evincere. Vox enim 
« fundamentum » est ambigua. Dicitur saepe fundatores esse fundamen­
tum sui operis ...19. Iam vero munus fundandi in apostolis personale erat, 
ergo non communicandum. Aliter tamen dicitur fundamentum Petrus. 
Ex contextu enim intelligitur hoc fundamentum permanenter et perpe­
tuo et active seu positive influere in unitate et firmitate Ecclesiae produ-
cenda et conservanda. Proinde istum fundamentum20 mortuo Petro, 
necessario 2 1 debebat successoribus in perpetuum transmitti. 

De argumento deducto ex exsistentia et natura conciliorum pauca 
verba, quia tempus non est. In omni Episcopo est radicalis...22 Dixi. 

In textu scripto tradito: 1 deest. 2 (vide nn. 16 et 17). 3 AAS 49, 
1957, p. 237 s. 4 (vide n. 16, linn. 28-39 et n. 17, linn. 11-14). 5 deest. 

6 deest. 7 deest. 8 ita. 9 deest. 1 0 ut in Concilio. 1 1 deest. 
1 2 deest. 1 3 illos. 1 4 credendum est. 1 5 necessarium. 1 6 necessario. 
1 7 istud régimen. 1 8 Inde sequitur argumentum quod trahitur ex modo agendi 
apostolorum efficacitate carere. Cum aliunde positive demonstretur régimen pa­
storale episcoporum in universam Ecclesiam ad modum collegii, sicut ordinarium 
et necessarium proponatur, cum Sacra Scriptura et Concilio Vaticano non posse 
componi, concludendum est collegialitatem apostolorum pertinere ad privilegia 
personalia successoribus non transmittendam. 1 9 in quantum fundamenta po-
nunt. Sic forte intelligenda verba ex ep. ad Eph. 2, 20 et alia. 2 0 ista functio. 
2 1 deest. 2 2 quaedam animadvertemus: verum est quidem episcopos in Con­
cilio iudices et legislatores et magistros esse sub Romano Pontifice, tamen ex iure 
divino, non ut vicarios Papae, et quidem in universam Ecclesiam. Consequentia 
autem quae eruitur, nempe, si in Concilio ergo semper, non est recta, ut opina-
mur. Res sic explicanda videtur: quomodocumque intelligatur transmissio iurisdic­
tionis, per Romanum Pontificem vel directe ex Christo, hoc tamen certum est, sine 
designatione portionis gregis episcopus iurisdictionem in actu non habet. Designa­
do gregis est saltem conditio ut episcopus iurisdictionem habeat, quin eo ipso 
delegatus evadat Vicarii Christi. In Conciliis assignantur omnes fideles ut subiecta 
passiva iurisdictionis, et sic illam exercet episcopus iure proprio, ut in sua dioe­
cesi, in illis rebus quae Concilio subiiciuntur. Sed quia hoc ómnibus datur, nonnisi 
collegialiter potest exerceri. 

Magis explica tur: In omni episcopo est radicalis exigen tia a Deo data, per 
consecrationem ministerium pastorale perfectum exercendi, seu ut magister et le-
gislator sit. Unitas in Ecclesia exigit quod cum dependentia a Petro exerceatur. 
Per convocationem Concilii et invitationem Pontificis, sicut per designationem 
dioecesis, conditione impleta, episcopus iure pleno et proprio magister et iudex 
et legislator evadit. 

Conclusio. Régimen pastorale episcoporum ad modum collegii exercendum 

permanenter sub Romano Pontifice, non videtur esse iuris divini. Quia ad naturam 
Ecclesiae ut a Christo fundatae non pertinet, Concilium hoc tantum potest ut 
ius ecclesiasticum condendum, ad modum disciplinae mutabilis. 

Proponimus ergo quod schema in hac re prout est probetur nihil addendo. 

13 

EXC.MUS P. D. PETRUS BOILLON 
Episcopus Virodunensis 

Venerabiles Fratres, 

Peropportuna nobis exc.mi fratris Beck declaratio apparuit, qui 
dixit, antequam de episcopatus ordine loquamur, de Christi Sacerdote 
primum pauca exponenda esse. 

Etenim Christus, secundum ordinem Melchisedech, est Sacerdos, 
non tantum in sacrificio offerendo, sed in tota Mediatoris missione ex 
unione hypostatica. Quod ut intellegamus, ad Moysen adspicimus qui 
Christi sacerdotis imago fuit anticipata, ut in epistola ad Hebraeos, 
cap. I I I , vv. 1-6, manifestatur. 

Atqui Moysis sacerdotium, sacerdotium Aaron in eo superest quod 
non tantum ad sacrificium, sed ad integram mediatoris missionem ex-
tenditur, scil. docentis et regentis et sacrificantis. Ita Christi sacerdo­
tium, modo tamen supereminenti, ad integrara mediatoris missionem 
pertinet, scil. ad Prophetae et Regis et Sacrificantis missionem, quae 
único exprimitur verbo, id est missio Pastoris. Bonus Pastor enim oves 
et nutrit et ducit atque « animam suam dat pro ovibus suis », secundum 
Ioannem, cap. X, v. 11. 

Episcopis autem Christi Mediatoris missionis fit participatio per or­
dinationem aut consecrationem, in qua pastores constituuntur ad oves 
verbo nutriendas prophetico, et pastorali regimine regendas, et sacrifi­
cio ac sacramentis sanctificandas, ut iam dixit exc.mus frater Wittler. 

Nec censeant quídam nos nescio qualem dignítatem vel praeemi-
nentiam vel superioritatem vindicare velle erga sacerdotes ut eos do-
minatione opprimere possimus. Absit! Unum tantum clare intellegere 
petimus: quid nos esse et agere intendit Christus? 

Si enim e sacramento pastores constituimur, laus Deo, quia characte-
rem simul et gratiam sacramentalem ad omnia nostrae conditionis opera 
recipimus. E sacramento presbyteris participationem sacramentalem tra-
dimus, non tantum erga Sacram Eucharistiam vel sacramenta,1 sed erga 
missionem pastoralem integram ad nutum episcopi exercendam, e nostra 

plenitudine tradentes sicut de Moyse in Numeri Libro dicitur: « De-
scenditque Dominus per nubem et locutus est ad eum, auferens de Spi­
ritu qui erat in Moyse et dans septuaginta viris » ...2; quod iterum ap­
paret in ordinationum formulis et antiquissimis, sicut in Traditione 
Hippolyti: « Sicut praecepisti Moysi ut eligeret presbyteros quos re-
plesti de Spiritu tuo quod tu donasti fámulo tuo ». ítem e sacramento, 
charactere et gratia sacramentali ad communionem per totum populum 
christianum suscitandam instituimur, quod ad omnia episcopalis admi-
nistrationis officia feliciter pertinet. ítem e sacramento, nos populum 
docemus, non ut theologicus magister discípulos docet, sed ut pastor 
qui oves secundum earum necessitates nutrit cum patientia pastorali. 
« Non ut dominantes in cleris sed forma facti gregis ex animo »...3 

Tándem máxime conveniens apparet illa episcopatus enucleatio. 
Etenim in divinae gratiae dispensatione in Ecclesia, omni missioni et 
obligationi sacramentum aliquod responderé videtur. Fidei enim neces-
sitati respondet baptismum, forti Ecclesiae servitio sacramentum Con­
firmationis. Et sic de aliis obligationibus et sacramentis in Ecclesia. Val-
de ergo mirabile et contra consuetam Dei supernaturalem oeconomiam 
esset, si soli missioni episcopali, quae est principalis et a Iesu ipso divi-
nitus in Ecclesia missio instituta — et quae ab antiquissima traditione 
cum presbyterii episcopalis missione nunquam confusa vel aequiparanda 
est —, aliquod non responderet sacramentum i. e. sacramentum Ordi­
nis in sua tam characteris quam gratiae specifica plenitudine. 

Conclusio: venerabiles fratres, humiliter peto ut in initio cap. I I , 
de episcopatu, prooemium de Christo Mediatore, Summo Sacerdote, pro­
ponatur, ut episcopatus sacramenti natura ita melius manifestetur. Dixi. 

In textu scripto tradito: 1 deest. 2 (Num. 2, 25). 3 (2 Petr. 5,3). 
[Approbarunt etiam] em.mus card. Lefebvre; exc.mi Urtasun, ep. Avignon; 

Vion, ep. Poitiers; Cazaux, ep. Lucon; Boudon, ep. Mende. 

14 

E X C M U S P. D. PAULUS RUSCH 
Episcopus tit. Meloénsis in Isauria, adm. ap. Oenipontanus 

Venerabiles Patres, 
Ab episcopis Germaniae et Austriae, id est a 69 episcopis,1 manda-

tum accepi disserendi pro collegialitate corporis episcoporum. Cum au­
tem pro hac sententia óptima iam dicta sint, non abutor patientia vestra, 
sed statim ad conclusionem transibo. 

Diligenti ergo examine peracto, conferentiae Germaniae et Austriae 
persuasum est: 

1. Collegialitatem non esse aliquid novi, cum iam ex multis annis 
in libris nostris dogmaticis expresse doceatur. 

2. Multo minus aliquid esse inauditi, cum e. g. in Summa Theologiae 
a Salaverri edita thesis contineatur: Christus instituit collegium aposto­
lorum strictiore vinculo societatis, quae thesis vocatur doctrina catholica 
de fide divina. 

3. Nobis persuasum esl2 conceptum collegialitatis suffirienter ela-
boratum esse, quippe qui dúplex elementum contineat: 

a) elementum morale, quod est unanimitas, quae saepe occurrit 
in Actibus apostolorum, et b) elementum iuridicum tamquam radicem, 
in eo consistens quod in causis maioribus requiritur collegium. 

4. Nobis persuasum est3 de hac collegialitate omnino constare tum 
ex Sacra Scriptura, ergo ex iure divino/ tum ex historia Ecclesiae anti-
quae et occidentis et orientis, in qua historia actus synodales inter alia 
testes invicti sunt. 

Quare episcopi supracitati petunt, ut textus cap. I I , n. 16 ...5, scil. 
« Romanus Pontifex habet in Ecclesia per se plenam et universalem po­
testatem; collegium episcoporum autem ... una cum Capite suo Romano 
Pontifice ... indivisum subiectum supremae potestatis in universam Ec­
clesiam creditur », permaneat sicuti est. Dixi. 

In textu scripto tradito: 1 deest. 2 deest. 3 deest. 4 deest. 
5 (linn. 12-18). 

Elenchus episcoporum qui assensum dederunt. 
Nomina Patrum conciliarium linguae germanicae, qui interfuerunt Conventui 

die 7 m. octobris 1963 habito: 

Angerhausen, ep. aux. in dioec. Essendien.; Aufderbeck, ep. aux. in dioec. 
Fulden.; Baaken, ep. aux. in dioec. Monasterien.; arch. Bengsch, ep. Berolinen.; 
Bliestle, sup. gen. M.S.F.; Bolte, ep. Fulden.; Buchkremer, ep. aux. in dioec. 
Aquisgranen.; Cleven, ep. aux. in archidioec. Colonien.; Cobben, ep. Helsinkien.; 
Duschak, vic. ap. Calapanen.; Emanuel, ep. Spiren.; Esser, ep. Keimoezan.; Etspü-
ler, prael. nuil. Bangueden.; card. Frings, arch. Colonien.; Frotz, ep. aux. in archi­
dioec. Colonien.; Fürstenberg, ep. Abercornen.; Gnádinger, ep. aux. in archi­
dioec. Friburgen.; Graber, ep. Ratisbonen.; Haene, ep. Guelen.; Hengsbach, 
ep. Essendien.; Hoeck, abbas praes. Congr. Bavaricae O.S.B.; Hohne, vic. ap. 
Rabaulen.; Hiltl, ep. aux. in dioec. Ratisbonen.; Jaeger, arch. Paderbornen.; 
Janssen, ep. Hildesheien.; Kampe, ep. aux. in dioec. Limburgen.; Kbnig, arch. 
Vindobonen.; Kbstner, ep. Gurcen.; Kühner, prael. nuil. Tarmen.; Landersdorfer, 
ep. Passavien.; Lenhardt, ep. aux. in archidioec. Bambergen.; Macheiner, ep. aux. 
in archidioec. Salisburgen.; Niederberger, abbas praes. Congr. Helveticae O.S.B.; 
Nordhues, ep. aux. in archidioec. Paderbornen.; Olbert, ep. Zimtaoven.; Pacho-



C O N G R E G A T I O G E N E R A L I S X L V I 479 

wiak, ep. aux. in dioec. Hildesheien.; Pohlschneider, ep. Aquisgranen.; Reiterer, 
ep. Lydenburgen.; Reuss, ep. aux. in dioec. Moguntin.; Riha, abbas praes. Congr. 
Austriacae O.S.B.; Rintelen, ep. aux. in archidioec. Paderbornen.; Rohracher, 
arch. Salisburgen.; von Rudlofí, ep. aux. in dioec. Osnabrugen.; Ruth, vic. ap. 
Norvegiae Centralis. Schick, ep. aux. in dioec. Fulden.; Schilling, vic. ap. Gorkaen.; 
Schneider, arch. Bambergen.; Schrader, ep. aux. in dioec. Osnabrugen.; Schrorfer, 
ep. Eystetten.; Schütte, sup. gen. S.V.D.; Sedlmeier, ep. aux. in dioec. Rottenbur-
gen.; Splett, ep. Gedanen.; Stein, ep. aux. in dioec. Treviren.; von Streng, ep. 
Basileen. et Luganen.; Tenhumberg, ep. aux. in dioec. Monasterien.; Theissing, 
ep. aux. in dioec. Berolinen.; Thijssen, ep. Larantukan.; de Vet, ep. Bredan.; Volk, 
ep. Moguntin.;Wechner, ep. aux. Oenipontan.; Weigl, ep. Ikelaen.; Weber, ep. 
Iceuven.; Weinbacher, ep. aux. in archid. Vindobon.; Westermann, ep. Sambal-
puren.; Wittler, ep. Osnabrugen.; Womberg, vic. ap. Norvegiae septemtr.; Zak, 
ep. S. Hippolyti; Zauner, ep. Linden.; Zimmermann, ep. aux. in dioec. Augustan. 
Vindel. 

15 

EXC.MUS P. D. IOSEPH PONT Y GOL 
Episcopus Segobricensis-Castellionensis 

Dilectissimi Patres, 

In cap. II duas animadversiones vobis humiliter propono, cetera 
scripto secretariae tradam. 

Et quidem primo:1 de voce et conceptu « potestatis » in isto capite. 
Si de ipsa voce instituatur sermo, ex investigatione instituía in 

nn. 11-17 praesenlis capiíis, circa verba quibus exprimiíur minisíerium, 
quod Dominus Petro, apostolis eorumque successoribus credidií, elu-
cení sequentia: vox « auctoriías » adhibetur ter, ...2 « potesías » duo-
decies, « serviíium » semel, « íesíificaíio » semel...3 

Si haec invesíigaíio limiíatur ad n. 16, in quo « de collegio episco­
pali eiusque capite » sermo fit, sequentia inveniemus: vocem « aucto­
riías » bis, « minisíerium » semel, « poíeslas » sexies...4 

Unde paíeí docírinam hanc exposiíam esse meníe, sií venia verbo, 
« aucíorilaria », praeserlim ubi agiíur de relaíione iníer ordinem epi­
scopalem eí Romanum Ponlificem. 

Sincere faíeor concepíum « poíesíaíis » in sensu aucíoriíaíis socialis 
esse omnino biblicum uí paíeí ex iis quae doceí Paulus, praeseríim ad 
Coriníhios ...5. Sed praevalenlia meníaliíatis « auctoriíariae » prae aspec­
tu servitii, qualis in nostro capiíe appareí, non recle videíur componi 
cum asserlione Chrisli, qui coníraponit « dominaíionem » geníilem « mi-
nisíraíioni » ab Aposíolis praesíandae...6 

Si praeíerea alíendiíur ad scopum, praecipue pasloralem, praesentis 



480 A C T A C O N C V A T I C A N I I I - P E R I O D U S I I 

Concilii, congruum videtur quoque ut, praetermissis forsitan 7 quaestio-
nibus quae ad sufEcientem maturitatem nondum pervenerunt, expositio 
circa episcopos eorumque ordinem, potius extollat naturam « ministe-
rialem » missionis nostrae, simul ac assistentiam quam pro eius adimple-
tione Dominus conferí tum singulis tum universis. 

Sub hoc lumine haec viderentur declaranda: 
a) Munus episcopale est plenum eo sensu quod includií íolalita-

íem missionis collatae apostolis « usque ad consummationem saeculi »...8 

b) Receptio huius muneris esí quidem fons potestatis, sed prae­
sertim responsabilitaíis, iuxta illud Pauli: « Vae mihi si non evangeli-
zavero ». 

c) Ad adimpletionem gravissimae huius missionis Chrisíus pro­
misil apostolis-episcopis, « ómnibus diebus usque ad consummationem 
saeculi » assistentiam suam. 

d) Cum totus ordo episcoporum, una simul, adimplet suam mis-
sionem, assistentia divina fit sponsor infallibilis veritatis eorum quae 
docentur. Cum autem praerogativa infallibilitatis competat toti collegio 
episcopali, non autem singulis, etiam aliqua forma collegialitatis admit-
tenda videtur in Ecclesia ex institutione divina. 

e) Habendum praeterea prae oculis est, partitionem actualem uni­
versalis Ecclesiae in dioeceses, quibus unus tantum praeficitur episcopus, 
esse iuris ecclesiastici. Ius divinum ministerii episcopalis non potest 
consistere in eo quod episcopus sit pastor, doctor et pontifex unius 
Ecclesiae particularis, sed in eo quod triplici praeditus missione, cum po­
testate et responsabilitate inde derivatis, sit successor apostolorum. Iam­
vero, ut ipse docet Pius XII in Encyclicis litteris Fidei donum: « Unus-
quisque episcopus, qua legitimus apostolorum successor, ex Dei institu­
tione et praecepto apostolici muneris Ecclesiae una cum ceteris episcopis 
sponsor fit, secundum illa verba quae Christus ad apostólos fecit: " Sicut 
misit me Pater et ego mitto vos " ...9 ». Non potest ergo infirman haec 
divina institutio propter succedentem ecclesiasticam partitionem. 

/) Intra hoc collegium episcopale extollenda est, ante omnia, lex 
concordiae, innixa in influxu supernaturali Christi: unitatem fidei susti-
nentis in hierarchia suae Ecclesiae. Propter hanc legem concordiae, 
nulla potest dari contradictio inter totum corpus episcopale eiusque 
caput, cum episcopi, una simul, muñere funguntur testium fidei vel 
morum. 

E contra, unanimis testificatio corporis episcoporum, etiam ante defi­
ní tionem Summi Pontificis, sufficit ad aliquam veritatem quasi de fide 
manifestandam. Ad cuius evidentiam fas sit legere ea quae inveniuntur 
in constitutione apostólica Munificentissimus Deus Pii PP. XII de dog-

mate definiendo de Assumptione B. Mariae Virginis in caelum. Textum 
non lego.10 

Secundo:11 de quaestione quadam oecumenico.. 
Quamvis in hoc capite agatur de structura hierarchica ipsius Eccle­

siae catholicae, nefas tamen est oblivisci unius ex praecipuis finibus Con­
cilii nostri, oecumenici nempe. Unde videmur teneri ad germanam expo-
sitionem veritatis, quoties haec appareat conveniens ad unionem foven-
dam vel ad positionem Ecclesiae catholicae, in quaestionibus unionem 
spectantibus, illustrandam. 

Iamvero, una ex his quaestionibus, et quidem maioris momenti, est 
positio fratrum nostrorum qui, in venerabilibus orientis Ecclesiis prae­
sertim, episcopalem consecrationem validam receperunt, cum qua, prout 
schema nostrum fatetur ... I 2, ex volúntate Christi, arete coniungitur po­
testas authentice docendi et gubernandi in Ecclesia. 

Nec sufficit ad talem quaestionem dilucidandam consideratio tantum 
negativa de eorum defectu communionis cum Romano Pontifice ... u, sed 
requiritur consideratio positiva, qua explicetur gradus participationis 
ipsorum in missione Christi, mediante linea successionis eorum ab apo­
stolis, ac proinde vires sanctificationis, quas, ipsorum ministerio, Christus 
exercet in suis fidelibus. 

Haec omnia spero, venerabiles fratres, pro vestro unitatis christia­
nae studio, iubebitis includi in schema definitivum...14 Dixi. 

In textu scripto tradito: 1 I . Emendationes textuales. 
a) In descriptione ministerii apostolorum omnino siletur de eorum muñere 

testium. In electione Matthiae, e contra, Petrus missionem duodecim describit 
his verbis: « testem resurrectionis (Iesu) nobiscum fieri unum ex istis » {Act. 
1, 22) . Unde videtur addenda haec idea, et quidem hoc modo: pag. 24, lin. 3, 
post verbum « participes facti » dicatur « testes essent resurrectionis ipsius (Act. 
1, 22) » et prosequatur textus. 

b) Recte asseritur ministerium apostolis esse concreditum pro Ecclesia 
usque ad finem saeculi duratura, sed cum agatur de re tanti momenti, optandum 
est ut fiat verbis ex ipsa Sacra Scriptura depromptis. Quod agi potest hoc modo: 
pag. 24, lin. 17 post « concreditum est pro Ecclesia », substituantur verba « us­
que ad finem saeculi duratura » his quae proponuntur: « cum promissione assisten-
tiae suae ómnibus diebus usque ad consummationem saeculi (Mt. 28, 20) » et pro­
sequatur textus. 

c) Haec missio, prout usque ad consummationem saeculi adimplenda, tria 
comprehendit: praedicationem verbi Dei, administrationem sacramentorum, cu-
ram pastoralem (cf. Mt. 28, 18-20). Unde haec tria videntur includenda in iis 
quae episcopi in Ecclesia praestare debent. Proinde, pag. 25, lin. 5, post verba: 
« fideles edocere et pascere » addatur: « eisque sacramenta ministrare » et pro­
sequatur textus. 

d) Optandum videtur ut luculenter pateat ministerium in Ecclesia esse ser-

31 

vitium. Unde proponitur sequens variatio in paragrapho exponente actuositatem 
Domini in Ecclesia per ministerium episcopale, pag. 25, linn. 28-31: «per eorum 
multiforme (pro: eximium) servitium, verbum Dei (pro: fidei) et sacramenta fidei 
continuo Ecclesiae administret, (dematur: eorum paterno muñere) nova membra 
Corpori mystico regeneratione spirituali incorporet, (dematur: eorum denique 
sapientia et prudentia) populus Novi Testamenti in sua ad aeternam beatitudinem 
peregrinatione dirigat et ordinet ». 

e) Petrus et apostoli constituunt collegium apostolorum; Romanus Ponti­
fex et episcopi constituunt collegium episcopale: in pag. 27, lin. 5 substituantur 
verba «inter se coniunguntur » verbis « efformant collegium episcopale ». 

/) In ipsa pagina, linn. 12-18 idem repetunt quod dictum est in linn. 9-11, 
proinde videntur expungendae. 

g) In pag. 31 , linn. 6-7 asseritur, et quidem recte, sacra potestate uten-
dum esse tantum ad gregem aedificandum. Quod etiam optandum est ut dicatur 
verbis Novi Testamenti, hoc modo: post verba « sacra potestate » ea quae sequun­
tur, nempe « qua tamen nonnisi ad gregem suum aedificandum uti debent » sub­
stituantur his: « quam dedit Dominus ad aedificationem et non ad destructionem 
(2 Cor. 10, 8; cf. ib. 13, 10) » et prosequatur textus. I I . 2 ministerium se-
xies. 3 (ac praeterea « iurisdictio » semel, « ministrado » bis, « munus » quin-
quies, « primatus » bis et « principatus » semel). 4 (« primatus » semel et 
« principatus » semel. - Cf. Adnexum). 5 (2 Cor. 10; 13, 1-4. 10). 6 (Me. 
10, 42-45; cf. Mt. 20, 25-28; lo. 13, 13-17). 7 missis. 8 (Mt. 28, 20) . 

9 (lo. 20, 21 . AAS 49, 1957, 237). 1 0 « Haec singularis catholicorum antisti-
tum et fidelium conspirado, qui Dei Matris autumant corpoream in caelum As-
sumptionem ut fidei dogma definiri posse, cum concordem Nobis praebeat ordi­
narii Ecclesiae magisterii doctrinam concordemque christiani populi fidem, — quam 
idem magisterium sustinet ac dirigit — ideirco per semetipsam ac ratione omnino 
certa ab omnibusque erroribus immuni manifestat eiusmodi privilegium veritatem 
esse a Deo revelatam in eoque constantem divino deposito, quod Christus tradi-
dit Sponsae suae fideliter custodiendum et infallibiliter declarandum... ». « Itaque, 
ex ordinarii Ecclesiae magisterii universali consensu certum ac firmum sumitur 
argumentum, quo comprobatur corpoream B. Mariae Virginis in caelum As-
sumptionem... veritatem esse a Deo revelatam, ideoque ab ómnibus Ecclesiae 
filiis firmiter fideliterque credendam» (AAS 42, 1950, 756-757). 1 1 I I I . 
1 2 (pag. 25, linn. 8-12). 1 3 (cf. pag. 29, lin. 19). 1 4 IV. De cap. II in 
genere. Praesenti statui schematis hoc vitio vertendum est quod non prosequa­
tur considerationem de Ecclesia ut sacramento (quae videtur centralis cap. I ) 
proponens locum quem in constitutione huius sacramenti et in eius efficacitate 
retinet sacra hierarchia. Unde in futura et definitiva redactione curandum est ut 
idea quae assumatur quasi centrum in expositione doctrinali circa mysterium Ec­
clesiae (sive agatur de notione sacramenti sive de alia v. g. familiae Dei) retineatur 
etiam ut centralis capitis nostri ita ut exponatur locus sacrae hierarchiae relate ad 
ipsam, et sic consulatur unitati totius schematis. 

Similis consideratio instituí posset de ordine cap. I I , cuius praesens dispo-
sitio potius intenta videtur ad extollendam potestatem quam ad exponendam dia-
coniam sacrae hierarchiae relate ad universam Ecclesiam. Unde novam dispositio-
nem materiae huius capitis excogitans, sequentem confinxi, in qua praeterea in-
cluduntur illa quae desiderantur de novo tractanda, quamque vobis offero, si forte 
aliquid boni ex ipsa retinendum putetis: 

De hierarchia ecclesiastica et speciatim de episcopis. 

11. Prooemium. Nexus cum praecedentibus. 

I. De ipsis episcopis Locus hierarchiae in myste­
rio Ecclesiae. 

12. De institutione duodecim apostolorum. De natura et existentia epi­
scopatus. 

13. De episcopis successoribus apostolorum. 
14. De episcopatu ut sacramento. 
15. De episcoporum ministeriis. De adimpletione missionis 

episcopalis. 
16. De episcoporum muñere docendi. 
17. De episcoporum muñere sanctificandi. 
18. De episcoporum muñere regendi. 
19. De opere episcoporum in aedificatione D e effectibus actuositatis epi-

universalis Ecclesiae (ubi de collegio epi- scopalis 
scoporum et primatu). 

20. De opere episcoporum in aedificatione 
propriae Ecclesiae particularis. 

21 . De episcopis communionem cum catholica Ecclesia non retinentibus. 

I I . De participantibus ministerium episcopale. 

22. De participatione munerum episcopalium in presbyteris, diaconibus, cle-
ricis et laicis. 

23. De aedificatione Ecclesiae localis per cooperationem omnium graduum 
hierarchiae et populi. 

Adnexus. De vocibus, quibus exprimitur in nn. 11-17 schematis de Ecclesia, 
ministerium quod Dominus Petro, apostolis eorumque successoribus cre-
didit. 

(numerus primus indicat paginam, alter lineam) 
(sublineantur loci pertinentes ad n. 16 de collegio episcopali eiusque capite): 
auctoritas: 26, 32; 27, 9; 27, 26 = 3 
iurisdictio: 28, 15-16 = 1 
ministerium: 23, 4; 24, 21 ; 25, 15-16; 25, 35; 26, 28; 27, 7 = 6 
ministrado: 23, 3; 25, 37 = 2 
munus: 23, 4 ; 25, 25 ; 25, 29; 26, 20-21; 28, 34 = 5 
potestas: 24, 2; 24, 19; 24, 40; 25, 2; 25, 9; 25, 11; 27, 13; 27, 17; 27, 

21; 27, 26; 27, 29; 27, 34 = 12 
primatus: 23, 20; 27, 24 = 2 
principatus: 27, 25 = 1 
servitium: 25, 28 = 1 
testificado: 25, 36 = 1. 

16 

E X C M U S P. D. ALOISIUS BETTAZZI 

Episcopus tit. Thagastensis, aux. Bononiensis 

Venerabiles Patres, 

In primis et ante omnia consensus confirmetur iis quae de pri­
ma tu Vaticanum I sanxit: omnes Patres certe hoc faciunt, atque saltem 
absonum esset vel cogitare quod in animis eorum qui de collegialitate lo-
quuntur, aliquid lateret quod primatui obstaret. 

Quod ad episcopatum attinet duae res fieri debent clariores quam 
quae dicuntur passim in schemate ...2, nempe: 

Primum: consecratione episcopali conferri non solum potestates sa­
cramentales sed, sub modo unius, omnes episcopi potestates. 

Secundum: ex consecratione ipso iure divino omnes episcopos con-
secratos sive residentiales sive titulares, membra fieri corporis episco­
palis, salvo óbice impediente plenam ecclesiasticam communionem. 

Liceat mihi, iuniori quidem atque itálico, quaedam addere iis quae ex 
Sacra Scriptura et traditione patristica praesertim iam ab exc.mo Charue 
et Heuschen dicta sunt et quasi complementum eorum quae hoc ipso 
mane a nonnullis episcopis allata sunt, eaque liceat explicite declarare 
praecise quatenus ex ipsa traditione romana proposita: quaeque dum 
episcopatui eiusque mysterio lucem afferunt, inde ipsius Pontificis pri­
matui argumenta addunt, non tantum sub aspectu apologético ac iuri-
dico, uti mos est, sed sub aspectu ipso veré theologico, ex ipso mysterio 
Ecclesiae profluente, et hoc in primis attendendum. 

Thesis qua episcopi ex ipsa consecratione participes sunt universa­
lis iurisdictionis Ecclesiae et constituunt corpus successorum apostolo­
rum quod, cum Petro coniunctum, iure divino suprema Ecclesiae pote­
state fungitur, thesis ista, dico, non est quiddam inventum gallicanum 
vel antiromanum, sed est doctrina usitata praecipuorum et gravissimo-
rum fautorum Romani Pontificis primatus. 

Ut praetermittam canonisticam traditionem classicam a Gratiano 
usque ad Constantiae Concilium, principium ducere possumus a Ioanne 
de Turrecremata, O.P. 

Ule enim, primus optimusque doctor Romani primatus contra conci-
liarismum, ómnibus notus ut nimius fortasse studiosus Romani Pontificis 
praerogativarum, tamen asseruit collegium exsistere iure divino, quod 
una cum Papa est praeditum suprema iurisdictionis potestate super to-

tam Ecclesiam (etiamsi ille hoc corpus invenit in cardinalium collegio 
potius quam in episcoporum). 

Amplius autem ac melius in Tridentino Concilio densum Patrum 
agmen descripserunt missionem singulis episcopis ex consecratione assi-
gnatam de universali Ecclesia. 

Qui Patres non transalpini fuerunt, ut ita dicam, aut primatus ad-
versarii, sed italici quidem Curiae Romanae fidelissimi? omnes pro certo 
habentes Pontificis primatum definitive iam sancitum esse a Florentino 
Concilio, et tamen testes insignes collegialitatis traditionis ñeque inter-
ruptae ñeque denegatae: Paleotti, qui postea fuit primus bononiensis 
archiepiscopus, Della Rovere, Laureo, Nacchianti et máxime dúo qui 
postea Summi Pontifices facti sunt, Castagna (postea Urbanus Papa VII) 
et Facchinetti (postea Innocentius Papa IX). 

Ut brevius dicam, memorabo tantum verba Facchinetti: « Dum 
creamur et consecramur episcopi contrahimus dúplex vinculum, alterum 
cum Ecclesia particulari cui sumus praefecti... alterum cum Ecclesia uni­
versali, quae una est et cuius episcopatus unus est. Illud vinculum cum 
Ecclesia particulari contractum dissolubile est volúntate Papae; alterum 
vero cum Ecclesia universali minime, sed perpetuum et indissolubile 
est. Nam facta v. g. electione a capitulo ad Ecclesiam particularem... 
initiatur matrimonium cum Ecclesia particulari. Dum Papa de Ecclesia 
providet, matrimonium perficitur. Dum consecramur, consummatur ma­
trimonium, et contrahimus aliud vinculum cum Ecclesia universali et cum 
eo consequimur potestatem liberam generandi filios, nempe sacerdotes, 
in Ecclesia nostra particulari ut in universali comprehensa... Quaero ego 
hoc vinculum matrimonii, quod initiatur et cum Ecclesia particulari per­
ficitur, quo iure sit inven tum? Certe iure positivo. Hoc enim dissolubile 
est, ut dixi; alterum vero indissolubile... An autem episcopi, prout ad 
Ecclesiam universalem sunt consecrati, possent dici iure divino instituti: 
putarem posse »...4 

Ob eamdem causam iidem Tridentini Patres minime aptum existi-
mant distinguere in episcopo potestatem Ordinis a potestate iurisdictio­
nis et inclinant ut existiment in ipsa consecratione episcopo alias pote­
states conferri praeter eas quae proprie sacramentales sunt...5 

Quae doctrina inde a Concilio Tridentino multum progressa est: 
praesertim per dissertationem de episcopis titularibus Hieronymi Vielmi 
qui alius fuit theologus Ordinis Praedicatorum, magister veneratus S. Ca-
roli Borromaei; et ipsa postea progressa est per Hieronymum Andreucci, 
S. I., et inde per alios usque ad finem saec. XVIII et usque ad eos doctores 
qui Iansenismi adversarii firmissimi fuerunt et doctrinam praepararunt 
de primatu et infallibilitate eisdem fere verbis quibus a Vaticano I defi-

nita fuit (sunt inter alios celeberrimus Petrus Ballerini, Antonius Zac­
earía, et ceteri... usque ad Maurum Cappellari). 

ínter eos primus qui doctrinam defendit de episcoporum collegio et 
de omnium episcoporum consecratorum participatione universali iuris-
dictioni Ecclesiae, fuit Dominicus Cristianopulus O. P., doctissimum 
membrum primi collegii historici Ordinis eiusdem. 

In opere Della nullita delle assoluzioni nei casi riservati, quod editum 
fuit Romae a. 1785 cum licentia ...6 Magistri Sacri Palatii, inter per-
multa haec dicit: « Potestas quam Iesus Christus immediate ad Ecclesiam 
suam gubernandam praeposuit, i. e. iurisdictio universalis super totam 
Ecclesiam universam, omni cum plenitudine consistit in Summo Ponti­
fice eodemque modo omni cum plenitudine consistit in corpore episco­
pali ». 

« Eosdem episcopos, igitur, qui membra sunt episcopalis corporis 
habent collegialiter summam potestatem super Ecclesiam universalem 
non distincte a Papa qui caput est eorum collegii, eamque potestatem 
habent ex consecratione iure divino ». 

Haec verba eo magis sunt significantia quia ea aliis dictis adiiciuntur 
quibus absolute affirmatur « posse Papam etiam solum omnia quae potest 
Papa cum Concilio et contra eadem non posse episcoporum collegium 
sine Papa ». 

Ex Cristianopulo, quem omnes coryphaei romanae doctrinae (Zac­
earía praesertim) laudaverunt, plurimi hauriunt auctores subsequentes 
usque ad Concilium Vaticanum I: a Bolgeni (qui non recte huius doctri­
nae inventor existimaras est) usque ad Maurum Cappellari (qui postea 
fuit Supremus Pontifex Gregorius XVI, Pii IX proximus antecessor). 

In opere quod II trionfo della Santa Sede inscribitur, Cappellari, 
eamdem traditionem sequens, episcopis tribuit, sicut dicit, « ius suffra-
gii » i. e. « iurisdictionem universalem quae a Deo episcopis directe com­
municatur » cum contra « ius regiminis singulae Ecclesiae particularis 
ab Ecclesia communicatur per Papam caput eius ». 

Haec principia Concilium Vaticanum I minime repugnavit sed ex­
presse voluit non praeiudicata a definitione dogmática primatus cum 
relator Deputationis de Fide Zinelli hoc declaravit: « Hanc quaestio-
nem... nos certe noluimus definiré per nostrum canonem nec per inci-
sum insertum. Si asserimus totam plenitudinem potestatis supremae 
esse in Summo Pontifice, nec asserimus nec negamus potestatem quae est 
in episcopis derivari a Deo immediate aut a Summo Pontifice ». 

Hunc haud interruptum et cohaerentem processum historicum am-
plissime probare possem: nunc parco. Satis tamen sint ea quae perpauca 
nunc dicere potui ut confirmetur hanc doctrinam, quam defendimus, 

novatricem non esse sed Sacram Scripturam et traditionem primitivam 
ac sequentem fideliter repetere, ita ut novatores dici possent qui con­
traria afnrmarent. 

Quod si quis innuat hanc expressionem « collegium apostolorum » 
ius romanum sapere ac propterea eis difficultatibus implicari quae huic 
instituto iuridico connectuntur, liceat mihi concludenti fateri nos nolle 
quidem ad ius romanum rediré; simplicius liceat (iuxta antiquorum ada-
gium « legem credendi lex statuat supplicandi ») liturgiam recolere quae 
die 24 februarii in festo cuiusdam apostoli numerum duodenarium inte-
grantis, sic orat: « Deus qui B. Matthiam apostolorum tuorum collegio 
sociasti... », quod mihi sufíicit. Dixi. 

In textu scripto tradito: 1 Agimus de divina Ecclesiae constitutione: nemo 
igitur mirari potest si disputado nostra longior fit. 2 (pag. 25, linn. 8-9; 
pag. 27, lin. 36; pag. 28, linn. 11-16; et pag. 29, lin. 5). 3 fidissimi. 4 (Con­
cilium Tridentinum, IX, 179, 15-21 et 32-52). 5 (ita praesertim Castagna). 
6 ut imprimeretur. 

Em.mus P. D . EUGENIUS card. TISSERANT: Reponatur Sacrosanc-
tum Evangelium. 

Secretarius generaiis: Próxima congregado: feria secunda sequenti, 
hora nona. 


